
სატელევიზიო მონიტორინგი

ორშაბათის, 25 ივნისის მთავარი მოვლენები

საქართველოს პრემიერმინისტრმა ქობულეთის შემოვლითი გზის მეორე, 18-კილომეტრიანი მონაკვეთი გახსნა	4
საქართველოს პრემიერმინისტრი მეზღვაურთა საერთაშორისო დღისადმი მიძღვნილ ღონისძიებას დაესწრო	6
საქართველოს პრემიერმინისტრმა აჭარის მთავრობას პირველი დავალებები მისცა	7
საქართველოს მთავრობის ახალი სტრუქტურის პრეზენტაცია 26 ივნისს გაიმართება	8
ხორავას ქუჩაზე მომხდარი მკვლელობების საქმის პროკურორმა და გამომძიებელმა დროებითი საპარლამენტო საგამოძიებო კომისიის კითხვებს უპასუხეს	16
სახალხო დამცველმა სკოლებში ბულინგის პრობლემაზე ჩატარებული სპეციალური კვლევა წარადგინა	21
ახალი დეტალები თემირლან მაჩალიკაშვილის საქმეში	24
ა) თემირლან მაჩალიკაშვილის მობილური ტელეფონის ექსპერტიზა დასრულებულია („ქრონიკა“)	24
ბ) საიდუმლო კონვერტი უცნობებისგან - მალხაზ მაჩალიკაშვილს იმ სპეცრაზმელის ვინაობა შეატყობინეს, რომელმაც მის შვილს ესროლა („კურიერი“)	27
რუსთაველის გამზირზე ოკუპაციის გაპროტესტებისთვის სამოქალაქო აქტივისტები დააკავეს („კურიერი“)	30
იუსტიციის უმაღლესი საბჭოს სხდომა	34
შპს „აიისას“ დამფუძნებელი სამართლებრივი დავის გაგრძელებას აპირებს	38
14-დღიანი პატიმრობის შემდეგ ზვიად კუპრავამ და მასთან ერთად დაკავებულმა სამმა პირმა სასჯელაღსრულების დაწესებულება დატოვა	39
თურქი ბიზნესმენი საქართველოს მთავრობას, თბილისის მერიას, ბიზნესომბუდსმენსა და საგამოძიებო უწყებებს მიმართავს - ის დეპუტატ გია ჟორჟოლიანს ნათესავის მფარველობაში ადანაშაულებს	40
ბენზინის და დიზელის ფასმა ისტორიულ მაქსიმუმს მიაღწია („კურიერი“)	43
შსს-მ მართლწესრიგის ოფიცრის 365 ვაკანსიაზე განაცხადების მიღება დაიწყო	46
საფინანსო კომპანია „საქართველოსგან“ დაზარალებული მოქალაქეები პრემიერმინისტრთან შეხვედრას ითხოვენ	49
თბილისის მერმა საქართველოს ეროვნულ ბოტანიკურ ბაღში მიმდინარე ინფრასტრუქტურული სამუშაოები დაათვალიერა	50
თბილისის მერი დეველოპერული კომპანია „სვეტის“ დაზარალებულ მენაშენეებს შეხვდა	51
მუხიანი 2-ის მცხოვრებლები გზის, საკანალიზაციო და სანიაღვრე სისტემის მოწესრიგებას ითხოვენ	52
სერჟანტთა დღე კოჯორში საველე სწავლებით აღინიშნა	54
„გოსფილმფონდში“ დაცული ქართული ფილმების სამშობლოში დაბრუნების პროცესი გრძელდება	54
ზუგდიდში აფხაზეთიდან დევნილი მოსახლეობისთვის ბინების გადაცემის პროცესი გრძელდება	55
25 ივნისს ლანჩხუთში ოკუპაციის მუზეუმი გაიხსნა	56
ავარია წეროვანთან - ერთი დაღუპული და 18 დაშავებული	57
ჯგუფ „ქუჩის ბიჭების“ სოლისტი ირაკლი ნოზაძე დაჭრეს	58
ნაჯახით ქმრის მკვლელობისთვის გასამართლებულმა ქალმა ციხე 1 წელიწადში დატოვა	61
9 წლიანი პატიმრობა 20 ლარისთვის - გამამტყუნებელი განაჩენი, რომელმაც ბრალმდებელიც კი გააოცა	64

25 ივნისს, საქართველოს პრემიერმინისტრმა მამუკა ბახტაძემ ქობულეთის შემოვლითი გზის მეორე, 18-კილომეტრიანი მონაკვეთი გახსნა, რომელიც თბილისიდან ბათუმამდე მგზავრობის დროს მინიმუმ 30 წუთით შეამცირებს. საქართველოს რეგიონული განვითარებისა და ინფრასტრუქტურის სამინისტროს ინფორმაციით, ქობულეთის ზღვისპირა ზოლიდან სატრანზიტო მოძრაობის ახალ გზაზე გადართვა, ხელს შეუწყობს კურორტის ეკოლოგიურად გაჯანსაღებას და რეგიონში ტურიზმის სრულფასოვან განვითარებას. აღნიშნული გზის მშენებლობა 2017 წელს დაიწყო და აზიის განვითარების ბანკის დაფინანსებით განხორციელდა.
მამუკა ბახტაძე: „დღეიდან, სატრანზიტო მოძრაობა ქობულეთის ზღვისპირა ზოლიდან, ამ ახალ გზაზე გადაერთვება. ეს გახლავთ 32-კილომეტრიანი გზა, 2 გვირაბითა და 15 ხიდით. მათ შორისაა საქართველოში ყველაზე გრძელი ხიდი, რომლის სიგრძე გახლავთ, თითქმის 1200 მეტრი. მოგეხსენებათ, როგორ პრობლემას ქმნიდა მოსახლეობისთვის და ტურისტებისთვის გზა, რომელიც სარფის საზღვრისკენ, ბათუმისა და ფოთის პორტებისკენ ტურისტულ და საცხოვრებელ ზონაში გადიოდა. დღეიდან ამ ზონაში სრულიად სხვა რეალობა იქნება. ეს გზა გაზრდის სატრანზიტო-სატრანსპორტო მიმოსვლას, მინიმუმ 30 წუთით შეამცირებს თბილისიდან ბათუმამდე მგზავრობის დროს, შეამცირებს გადაზიდვის ხარჯებს და გარემოზე მავნე ზემოქმედებას. ჩვენ გვჭირდება ისეთი საგზაო ინსფრასტრუქტურა, რომელიც მნიშვნელოვან წვლილს შეიტანს ქვეყნის მშპ-ის გაზრდაში. ეს არის ძალიან მნიშვნელოვანი პროექტი ამავე დროს, რომ ჩვენ დამატებითი ბიძგი მივცეთ ინკლუზიური ეკონომიკის ზრდას აჭარაში. ჩვენთვის ძალიან მნიშვნელოვანია, რომ ზღვისპირა ზოლის გარდა, მოხდეს ტურისტული პოტენციალის ათვისება აჭარის სოფლებში და განსაკუთრებით მაღალმთიან რეგიონში. აღნიშნული ავტომაგისტრალი დაკავშირებულია ფაქტიურად ყველა სოფელთან, რომელიც ამ გზის გასწვრივ მდებარეობს. მნიშვნელოვანია საქართველოს მიერ განხორციელებული ეკონომიკური და სხვა ტიპის აქტივობები, აქ უპირველეს ყოვლისა, ვგულისხმობთ ლიბერალურ საგადასახადო პოლიტიკას“.
მაია ცქიტიშვილი: „მთავარია, რომ ქობულეთის ცენტრალურ მაგისტრალს მოვაშორებთ ტრანსპორტს, რაც ბუნებრივია უსაფრთოებაზე აისახება პირველ რიგში, მგზავრობის უსაფრთხოებაზე და ქობულეთის განვითარებაზე, როგორც კურორტის, ასე, რომ ამ გზას, გარდა იმისა, რომ ჩვენი კომფორტისთვის არის გაკეთებული, მოსახლეობის კომფორტის და მგზავრობის დროს შამცირებს, მაგრამ ბევრად უფრო მნიშვნელოვანი დატვირთვა აქვს, როგორც უსაფრთოების თვალსაზრისით, ასევე ქობულეთის განვითარებისთვის... ამ გზით ჩვენ უკვე გვექნება სარგებლობის საშუალება, შემდეგი წლის დასაწყისში კი დასრულდება განათების მონტაჟი ამ გზაზე, რაც ასევე არის დაგეგმილი. მინდა აღვნიშნო, რომ აზიის განვითარების ბანკის ხელშეწყობით მოხდა ამ გზის დასრულება, 340 მილიონ ლარამდე დაჯდა მთლიანობაში ორივე მონაკვეთი და არის ძალიან მნიშვნელოვანი პროექტი იმ დიდი სივრცითი მოწყობის პროექტებში და იმ ჩვენი საერთო ავტოსაგზაო მაგისტრალების პროექტების ფარგლებში, რასაც ჩვენ ვგეგმავთ“.
ირაკლი ქარსელაძე: `მნიშვნელოვანია აღნიშნული პროექტი უკვე ბმაში იმ მიმდინარე პროექტთან დაკავშირებით, რომელიც ბათუმის შემოვლით გზას წარმოადგენს, 15-კილომეტრიანი მონაკვეთი, სადაც გვექნება მნიშვნელოგვანი გაუმჯობესებები, როგორც დროითი, ასევე საგზაო უსაფრთოების თვალსაზრისით და მთლიანად აღმოსავლეთ-დასავლეთის მაგისტრალის ჭრილში, ეს იქნება უმნიშვნელოვანესი, წითელი ხიდიდან სარფამდე 4-დან 4 საათნახევრამდე დასჭირდება მძღოლს“.
იეშიმ ელჰან-კაიალარი: „მოხარულები ვართ, რომ ეს მნიშვნელოვანი გზა გაიხსნა. ეს შესანიშნავი მაგალითია აზიის განვითარების ბანკისა და  საქართველოს მთავრობს თანამშრომლობის, რათა მოსახლეობამ უკეთესი სერვისები და ინფრასტრუქტურა მიიღოს. ეს პროექტი 2 ეტაპად წარმატებით განხორციელდა, ახალი გზა არა მარტო სატრანზიტო მიმართულებას აუმჯობესებს, არამედ ტურისტების მოზდვასაც უწყობს ხელს, რაც ეკონომიკის და დასაქმების გაუმჯობესების წინაპირობაა. ჩვენი თანამშრომლობა მომავალშიც გაგრძელდება. ვგეგმავთ მომავალი 3 წლის განმავლობაში ამ მიმართულებით პორტფოლიო დამტებით 1,2 მილიარდი დოლარით გავზარდოთ“.

25 ივნისს, აჭარაში მყოფი საქართველოს პრემიერმინისტრი მეზღვაურთა საერთაშორისო დღისადმი მიძღვნილ ღონისძიებას დაესწრო. მამუკა ბახტაძემ ქართველ მეზღვაურებს, საზღვაო სასწავლებლების კურსდამთავრებულებს, პროფესორ-მასწავლებლებსა და საზღვაო სააგენტოს თანამშრომლებს პროფესიული დღე მიულოცა და ხაზი გაუსვა მათ განსაკუთრებულ ღვაწლს საზღვაო ტრანსპორტის განვითარებაში. დღესვე, საზღვაო აკადემიის ახალი გემი „კადეტი“ პირველ შორეულ ნაოსნობაში გაემგზავრა.
მამუკა ბახტაძე: „თქვენი ღვაწლი საზღვაო ტრანსპორტის განვითარებაში არის ძალიან მნიშვნელოვანი. მინდა განსაკუთრებული სითბოთი მივულოცო ჩვენს ღვაწლმოსილ მეზღვაურებს. დღეს ჩვენი მთავარი ამოცანაა, რომ ჩვენი ქვეყნის ეკონომიკის ინტეგრირება მოვახდინოთ უფრო ეფეტურად მსოფლიოს გლობალურ ეკონომიკაში. შესაბამისად, როგორც სახმელეთო, ასევე საზღვაო ტრანსპორტის პროფესიების განვითარებას აქვს სასიცოცხლო მნიშვნელობა“.

[bookmark: _Toc517758846]საქართველოს პრემიერმინისტრმა აჭარის მთავრობას პირველი დავალებები მისცა
ბათუმში მყოფმა საქართველოს პრემიერმინისტრმა ბულვარი და რამდენიმე ადგილი დაათვალიერა, რის შემდეგაც აღნიშნა, რომ აჭარა კარგად ხვდება ტურისტულ სეზონს, თუმცა გარკვეული საკითხები მაინც არსებობს, რომელიც უმოკლეს ვადებში მოითხოვს გამოსწორებას. მამუკა ბახტაძის განცხადებით, დავალებები უკვე გაცემულია და პრობლემები ოპერატიულად მოგვარდება.
მამუკა ბახტაძე: „ეკონომიკური აქტივობები აჭარაში და რეფორმები, რაც უნდა განვახორციელოთ, არის სასიცოცხლო მნიშვნელობის. აჭარა არის საქართველოს ეკონომიკის მამოძრავებელი ძალა და მისი ლოკომოტივი, აქედან გამომდინარე, ჩვენ ყველაზე მეტად უნდა ვხედავდეთ დინამიკურ პროცესებს სწორედ ამ ჩვენს ულამაზეს კუთხეში. აჭარა კარგად ხვდება ტურისტულ სეზონს, თუმცა არსებობს გარკვეული საკითხები, რომელიც უმოკლეს ვადაში მოითხოვს გამოსწორებას. ამის შესახებ დავალებები გაცემულია და ოპერატიულად გადაწყდება. დავალებები ეხება იმ საკითხებს, რომელიც საჭიროებს უმოკლეს ვადაში გადაჭრას, მათ შორის ინფრასტრუქტურის ნაწილში“.

[bookmark: _Toc517758847]საქართველოს მთავრობის ახალი სტრუქტურის პრეზენტაცია 26 ივნისს გაიმართება
25 ივნისს, საქართველოს პრემიერმინისტრმა განაცხადა, რომ 26 ივნისს, მისი ხელმძღვანელობით, მთავრობის პირველი სხდომა გაიმართება და სწორედ ამ დღეს, დეტალურად ისაუბრებენ მინისტრთა კაბინეტში მომავალ სტრუქტურულ ცვლილებებზე. მამუკა ბახტაძემ დღეს არაფერი თქვა იმის შესახებ, თუ ვინ წავა და ვინ დარჩება მთავრობის ახალ შემადგენლობაში. მან მხოლოდ ის აღნიშნა, რომ სამინისტროების რაოდენობა, 11-ზე მეტი არ იქნება. საკადრო ცვლილებებთან დაკავშირებით დღეს განცხადებები მმართველი გუნდის სხვა წევრებმაც გააკეთეს. საპარლამენტო უმრავლესობის წევრი, დავით ჭიჭინაძე ფიქრობს, რომ იუსტიციის მინისტრმა, თეა წულუკიანმა თანამდებობა უნდა დატოვოს. ამასთან, მისი განცხადებით, მთავრობის სტრუქტურული ცვლილებები, რაზეც აზრთა სხვადასხვაობა იყო, უკვე შეთანხმებულია და უმრავლესობამ პრემიერმინისტრის არგუმენტები გაიზიარა. ჭიჭინაძე მიიჩნევს, რომ ამ ეტაპზე მართვებული იქნებოდა ვადამდელი საპარლამენტო არჩევნების დანიშვნა. მის პოზიციას თეა წულუკიანსა და ვადამდელ საპარლამენტო არჩევნებთან დაკავშირებით, უმრავლესობის სხვა წევრები არ ეთანხმებიან. იუსტიციის მინისტრის შეცვლის გარეშე, ხელისუფლების ოპონენტებისთვის დაანონსებულ ცვლილებებს მხოლოდ ფასადური ხასიათი ექნება.
მამუკა ბახტაძე: „ჩვენ, ხვალ იცით, რომ ჩავატარებთ მთავრობის სხდომას. მე, სანამ მთავრობის სხდომა დაიწყება, მექნება ბრიფინგი, სადაც დეტალურად აგიხსნით და მოგიყვებით ყველაფერს, თუ როგორი იქნება ახალი სტრუქტურა, რომელი კომპონენტი, რომელ სამინისტროში გადავა და შესაბამისად, როგორ მოხდება ოპტიმიზაცია დღეს არსებული სტრუქტურის მთავრობაში. მე შემიძლია დღეს დაგიდასტუროთ, რომ ჩვენი სამინისტროების რაოდენობა არ იქნება 11-ზე მეტი. როგორც მე განვაცხადე, ეს არის ოპტიმალური რაოდენობა იმისთვის, რომ ჩვენ ეფექტურად გავუმკვლავდეთ იმ გამოწვევებს, რაც დღეს არის ჩვენი ქვეყნის ეკონომიკის წინაშე. პარალამენტში წარვადგინეთ ჩვენი პროგრამა, საკმაოდ ამბიციური რეფორმათა პაკეტით. მათი დიდი ნაწილი ემყარება წარმატებული ეკონომიკების გამოცდილებას. მე რამდენიმე მაგალითიც მოვიყვანე. ის მიმართულებები, რომლებიც ჩვენ გვინდა ციფრულ ეკონომიკაში განვავითაროთ, მაგალითად, ძალიან მნიშვნელოვანი ნაწილი შეიტანა ესტონეთის გამოცდილებამ. ჩვენ გვაქვს სხვა ქვეყნების გამოცდილებაც გაზიარებული, მაგრამ, რა თქმა უნდა, ჩვენ შევეცადეთ, რომ დღეს არსებული გამოწვევები, რაც გვაქვს, ჩვენი რეფორმათა პაკეტი ამის მიხედვით მომზადებულიყო, რომ რაც შეიძლება, მოკლე დროში და ეფექტურად გავუმკლავდეთ ამ გამოწვევებს.
ჟურნალისტი: წულუკიანი დარჩება თუ არა განახლებულ კაბინეტში?
მამუკა ბახტაძე: ჩვენ განახლებულ შემადგენლობას წარვადგენთ პარლამენტში. ხვალ, ჩვენ გვექნება პრეზენტაცია ახალი სტრუქტურის, სადაც დეტალურად აგიხსნით და მოგიყვებით ყველაფერს“.
მაია ცქიტიშვილი: „ბატონი მამუკა მოყვება ხვალ ყველა სამთავრობო ცვლილებასთან დაკავშირებით, მათ შორის, იმასაც იტყვის, ენერგეტიკა გადმოდის თუ არ გადმოდის ინფრასტრუქტურის სამინისტროში და რატომ გადმოდის. მე ვუხელმძღვანელებ იმ უწყებას იმ შემთხვევაში, თუ ბატონი მამუკა და გუნდის შიგნით წარმართული კონსულტაციების შედეგად, რა სტრუქტურაც იქნება შეთანხმებული ამა თუ იმ უწყების და ასევე, როგორც არაერთხელ ვთქვით, ასევე გუნდის შიგნით თუ იქნება მიღებული გადაწყვეტილება, შესაბამისი საკადრო გადაწყვეტილების ფარგლებში ჩვენ ყველანი ამ გუნდის წევრები ვართ და შესაბამისად, იმ არეალში ვიქნებით და იმ ადგილას ვიქნები, სადაც ჩვენი რესურსი ბევრად უფრო სასარგებლოა. ასე რომ, ხვალინდელ დღეს დაველოდოთ“.
დავით ჭიჭინაძე: „გიორგი კვირიკაშვილის გადადგომის შემდეგ, ქალბატონმა თეამ მიუთითა მას შეცდომებზე. მე ვფიქრობ, „ქართული ოცნებისთვისაც“ უკეთესი იქნება თეა წულუკიანი თუ გადადგება და შენიშვნებს და შეცდომებს მიუთითებს „ქართულ ოცნებას“ გულწრფელად. თუ იმ გზას შევუდგებით, ვინც წარმატებული ადამიანია, იმათ სახლში გაშვებას და იმ ადამიანების მოგროვებას, ვინც ასე რომ ვთქვათ, არ სარგებლობს დიდი პოპულარობით საზოგადოებაში, მაშინ, რა თქმა უნდა, ყოველთვის ასეა, მხარდაჭერას როცა კარგავ, უნდა წახვიდე სახლში. დღეს მთავრობა თუ არ მოიპოვებს დიდ ნდობას და არ იქნება ავტორიტეტული ორგანო მოსახლეობაში, პარლამენტის იმედად, უავტორიტეტო პარლამენტის იმედად, ჩვენ 2020 წლამდე ვერ მივალთ და ქვეყანას შევიყვანთ ძალიან მძიმე პოლიტიკურ კრიზისში და ამიტომ, კრიზისების განმუხტვის ყველაზე კარგი საშუალება არის ვადამდელი არჩევნები. 
ჟურნალისტი: აქედან გამომდინარე, წულუკიანი იქნება თუ არა განმსაზღვრელი, რომ მთავრობამ გაართვა თავი...
დავით ჭიჭინაძე: ერთ ადამიანზე არასოდეს არ არის, მაგრამ უბრალოდ ამაზე რეაგირება ექნება საზოგადოებას და ჩვენ საზოგადოების რეაგირებაზე უნდა ვრეაგირებდეთ ზოგადად, პარლამენტი. მე დეპუტატებზე მაქვს საუბარი და არა მინისტრებზე იმიტომ, რომ ჩვენ გვაქვს პირდაპირი ვალდებულება მოსახლეობასთან ურთიერთობის და მე პირადად, გამიჭირდება გავცე იმ კითხვას პასუხი, რატომ ვთქვათ კონკრეტულად ესა და ეს ადამიანი, რომლის მიმართაც არსებობს ბევრი კითხვა და რატომ ის არა, რომლის მიმართაც არსებობს ქვეყანაში ნდობა“.
გია ვოლსკი: „ვადამდელის თემა როგორც კი გაისმის, იმ წუთში წარმომიდგენია დაძაბულობის ის ხარისხი, რომელიც საქართველოსთვის ძალიან მნიშვნელოვანი უკან გადადგმული ნაბიჯი იქნება, ამიტომ ყველაფერს მივყვთ გეგმაზომიერად, კანონის შესაბამისად და მე მგონია, რომ ძალიანაც ეფექტური იქნება ახალი მთავრობა“.
ზვიად ძიძიგური: „არ დავეთანხმები არც ვადამდელ არჩევნებს, არც გადაცილებულ არჩევნებს. ჩვენ მუდმივად ვიყავით იმ პირობებში, როდესაც საპარლამენტო არჩევნები ხან ადრე ტარდებოდა, ხან გვიან ტარდებოდა. ვფიქრობ, რომ ყველამ უნდა იცოდეს თამაშის წესი, ყველა პარტიამ უნდა იცოდეს, რამდენი წლით წააგო თუ მოიგო არჩევნები და ყველა უნდა ემზადებოდეს იმ არჩევნებისთვის, რომელიც არის კონსტიტუციით განსაზღვრული“.
აკაკი ზოიძე: „ჩემთვის ძალიან მნიშვნელოვანია არა სამინისტროების რიცხვი, არამედ ის ამოცანა, რაც არის ამოცანა ამ კონკრეტულ რეორგანიზაციის, რომ ჩვენ მოქალაქეებამდე მივიტანოთ უფრო სწრაფად, უფრო მეტი სარგებელი და სიკეთე, რომ ჩვენმა მოქალაქეებმა მიიღონ უფრო სწრაფად აშენებული სკოლა, უფრო ხარისხიანად აშენებული ბაღი, დევნილებმა - ბინა. მშენებლობები დაჩქარდება თითქმის ორჯერ მხოლოდ იმის გამო, რომ იქ მასშტაბის ეკონომია იქნება, რადგან ინფრასტრუქტურის სამინისტრო არის მოწოდებული და მომართული და შესაბამისი დამხმარე სერვისები გააჩნია, რომ მაქსიმალურად სწრაფად გააკეთოს... თუ ჩვენმა გუნდმა ვერ უპასუხა იმ გამოწვევებს, იმ მოთხოვნებს, იმ საჭიროებებს, რაც ამ მოქალაქეებს აქვთ და ჩვენი მოქალაქეების დაკვეთებს და ჩვენი საზოგადოების, ჩემი აზრით, ნებისმიერ შემთხვევაში ვადამდელი იქნება, თუ ვადიანი საპარლამენტო არჩევნები, ქართველი ხალხი ნდობას აღარ გამოუცხადებს ჩვენს პოლიტიკურ ძალას, თუმცა მე აბსოლუტურად დარწმუნებული ვარ, რომ ჩვენ შევძლებთ, ვუპასუხოთ ადეკვატურად იმ გამოწვევებს, რომელიც დღეს ქვეყნის წინაშეა. მე ძალიან კარგი ურთიერთობა მაქვს ქალბატონ თეასთან. პირადი ურთიერთობა მაქვს ძალიან კარგი და ძალიან გამიხარდება თუ ის დარჩება“.
კახა ოქრიაშვილი: „დავით ჭიჭინაძის განცხადებებზე, მე კომენტარს არ გავაკეთებ 
ჟურნალისტი: რატომ? 
კახა ოქრიაშვილი: იმიტომ, რომ ეს განცხადება იყო არასერიოზული, ეს ერთი და დავით ჭიჭინაძე ახლა „ვანგობს“ აქ რაღაცებს. მეორე - არანაირი კრიზისი ქვეყანაში არ არსებობს, ჩვენ არ გვაწყობს ჩვენი განვითარების ტემპები, არც ჩვენ გვაწყობს და არც ჩვენს მოსახლეობას, მაგრამ განვითარების ტემპების მეტნაკლებად მისაღები დონე, არ ნიშნავს კრიზისს, ასე რომ მე კრიზისს ქვეყანაში ვერ ვხედავ. ვიღაცას მოსწონს, ტელევიზიაში როგორ გამოიყურება კონკრეტული მინისტრი, ვიღაცას არ მოსწონს, მაგრამ არაფერს არ ნიშნავს ეს ჩვენი ქვეყნის წინსვლისთვის, ეს იქნება ქალბატონი თეა, თუ არ იქნება ქალბატონი თეა“.
ზაზა გაბუნია: „მმართველ გუნდს აქვს პოტენციალი და რესურსი, რომ გამოწვევები, რომელიც არსებობს ობიექტურად, თუ სუბიექტურად, ამ გამოწვევებს უპასუხოს. ამის სრული პოტენციალი და შესაძლებლობა არსებობს გუნდში. ეს ნიშნავს იმას, რომ დადგენილ ვადაში, ჩვენ მივიღებთ იმ გადაწყვეტილებებს, რომელიც არის აუცილებელი, იქნება ეს საკადრო თვალსაზრისით, თუ იქნება ეს რეფორმების და პოლიტიკური გადაწყვეტილებების თვალსაზრისით. ვადამდელ საპარლამენტო არჩევნების წინაპირობაზე არ გვისმჯელია, იმიტომ რომ ამის აუცილებლობა არ არის“.
ანრი ოხანაშვილი: „მე ვერ გეტყვით წინმსწრებად იმას, რა შეიძლება გუნდის შიგნით იყო მსჯელობის საგანი. განცხადებას, თეა წულუკიანის გადადგომასთან დაკავშირებით, პირადად მე არ ვეთანხმები. მთავარი საკითხი აქ არის შინაარსობრივი საკითხი, როგორი უნდა იყოს ეფექტური და მოქნილი მთავრობის კონცეფცია, ამასთან დაკავშირებით, საზოგადოებას ეცნობა უშუალოდ პრემიერმინისტრის მხრიდან, ეს იყო პირველ რიგში გადასაწყვეტი საკითხი, ამ საკითხის განხილვა მოხდება მთავრობის სხდომაზე და წარედგინება საქართველოს პარლამენტს, მომდევნო 2-3 კვირის განმავლობაში, როგორც დაანონსებული იყო, ჩვენ დავიწყებთ ინტენსიურ კონსულტაციებს და განხილვებს უკვე საქართველოს პარლამენტში ამ საკითხების ირგვლივ“.
გიორგი გაჩეჩილაძე: „ყველა ინფრასტრუქტურილი პროექტი, რომელიც მშენებლობებთან არის დაკავშირებული, იქ ციხის მშენებლობაა დაგეგმილი, იქ დევნილების სახლები შენდება, ეს ყველაფერი თავს მოიყრის ინფრასტრუქტურის სამინისტროში, რომ კონცენტრირებულად ყველა მშენებლობა იყოს, რაც ბიუჯეტიდან დაფინანსდება ერთ სამინისტროში. ეს კორუფციულ რისკებს ამცირებს და უფრო ოპერატიული ხდება ეს საქმიანობა“.
მამუკა მდინარაძე: „ჩვენ დიდ შეცდომას დავუშვებთ თუ იმაზე ვილაპარაკებთ, რომ მცირე მთავრობის კონცეფიციის მიზანი მხოლოდ მექნიკური შემცირებაა. აქ არის ერთ-ერთი ძალიან მნიშვნელოვანი ფატორი ის, რომ მთლიან შიდა პროდუქტთან მიმართებით 4,4 %, რაც ადმინისტრაციულ ხარჯებს და მთავრობის შენახვას, დავარქვათ ასეთი, ხმარდება, შემცირდეს და ეს გახდეს მასიმუმ 3,9%. ასევე, მოქნილობა, ოპერატიულობა, უკეთესი მენეჯმენტი, ამოცანებისა და დარგების ამ ამოცანების ქვეშ ჩაშლა სწორად და ეფექტიანობის გაზრდა იმ მიმართულებით, რომ გადაწყვეტილების მიღებიდან მის აღსრულებამდე იყოს გაცილებით ნაკლები დრო, ვიდრე არის დღეს, ამ ყველაფერში მოიაზრება მცირე მთავრობის კონცეფცია“.
ზურაბ ჭიაბერაშვილი: „წულუკიანი რომ იმდენად ოდიოზურია, რომ ის კაბინეტიდან უნდა წავიდეს, ამას არა მარტო საზოგადოებაში, „ქართულ ოცნებაშიც“ კი, რა თქმა უნდა, აღიარებენ, მაგრამ წულუკიანიც რომ არ იყოს შემდეგ კაბინეტში, ბიძინა ივანიშვილის ნებისმიერი კაბინეტი და მათ შორის ბახტაძის პრემიერობით კაბინეტი, მაინც განწირულია წარუმატებლობისათვის, ამიტომ ის კრიზისული მდგომარეობა, რაშიც ქვეყანა არის, გნებავთ პოლიტიკურად და ეკონომიკურად, არ იხსნება და ამიტომ, ნებისმიერ მომენტში შესაძლებელია ჩვენ დავდგეთ იმ აუცილებლობის წინაშე, რომ ქვეყანაში ჩატარდეს არჩევნები“.
რომან გოცირიძე: „ქვეყანაში არის პოლიტიკური კრიზისი. აქედან გამოსვლა ვერც ახალმა მთავრობამ შეძლო, ვინაიდან მთავრობა ჯერ ჩამოყალიბებული არ არის, პრემიერი არც კი შედგომია მუშაობას და უკვე მრავალი კითხვა გაისმის მის წინააღმდეგ, თუნდაც „რუსთავი 2“-ში გუშინ მოსმენილი ფაქტების გამო ანუ რეალურად მის დევალვაცია მოხდა მუშაობის დაწყებამდეც კი. როდესაც არის კრიზისი, კრიზისიდან გამოსვლის კონსტიტუციური ფორმა, ეს არის ვადამდელი საპარლამენტო არჩევნები... ეკონომიკის სამინისტრო და ინფრასტრუქტურის სამინისტრო არის გასუქმებელი ორივე. სულ მცირე უნდა შეერთდეს და ამ შემთხვევაში ჩვენ რელურად შეიძლება ვიფიქროთ რაღაც, ასე ვთქვათ, ისეთ სტრუქტურულ ცვლილებაზე, რომელსაც გარკევული ეფექტი ექნება. დანარჩენი, რაც ახლა კეთდება, ეს არის ჩხირკედელაობა. რაც შეეხება წულუკიანს, თუ ის დარჩება, ეს იქნება საქართველოსთვის ცუდი, მაგრამ თუ ის დარჩება იქნება ოპოზიცისთვის კარგი. საპრეზიდენტო არჩევნების წინ ამაზე დიდი საჩუქარი შეუძლებელია ხელისუფლებამ გაუკეთოს ოპოზიციას“.

ხორავას ქუჩაზე ორი არასრულწლოვანის მკვლელობის საქმის პროკურორი ზვიად ფხაკაძე და გამოძიების ერთ-ერთი ხელმძღვანელი, თბილისის პოლიციის მკვლელობების განყოფილების უფროსი კახა სირაძე 25 ივნისს, საქართველოს პარლამენტში მივიდნენ. მათ თავიდან თავისუფალი თხრობის რეჟიმში უამბეს დროებით საპარლამენტო საგამოძიებო კომისიას, რა მოხდა 1 დეკემბერს ხორავას ქუჩაზე, როგორ დაიწყო და გაგრძელდა მოზარდებს შორის სისხლიანი დაპირისპირება. ზვიად ფხაკაძემ საქმის მასალებზე დაყრდნობით აღწერა, თუ როგორ აყენებდა სასიკვდილო ჭრილობას დავით სარალიძეს ორი მოზარდი - პირველი იყო გ.ჯ., რომელიც თავად სარალიძეს ჰყავდა დაჭერილი და მეორე გ.ბ., რომელიც მეგობრის გამოხსნას ცდილობდა. პროკურორი ადასტურებს, რომ ამ ეპიზოდში კიდევ 2 მოსწავლე მონაწილეობდა, მ.კ. და გ.მ., თუმცა, მისი თქმით, მათ ჭრილობა სარალიძისითვის არ მიუყენებიათ. ამის შემდეგ, გამომძიებელსა და პროკურორს უკვე კომისიის წევრების კითხვებზე მოუხდათ პასუხის გაცემა. საპარლამენტო უმცირესობის წარმომადგენლები თავდაპირველად დაინტერესდნენ იმ მოზარდების ტელეფონებით, რომლებიც გამოძიებამ თავის დროზე არ ამოიღო. დეპუტატების ინტერესი მიიქცია მირზა სუბელიანის შვილისა და მიხეილ კალანდიას მიმოწერამ, რომლითაც პირველ დეკემბერს გარჩევა დაიგეგმა და რომელიც, როგორც გაირკვა, გამოძიების მიერ საქმეზე დართული არ ყოფილა. უმცირესობის წარმომადგენლების შეკითხვები ასევე უკავშირდებოდა იმ თვითმხილველებს, რომლებიც გამოძიებამ არ დაკითხა. დეპუტატები ცდილობდნენ გაერკვიათ, რა პრინციპით შეარჩიეს გამოძიების მწარმოებლებმა დასაკითხი ან გამოსაკითხი პირები. უმცირესობის წევრებმა საკმაოდ ბევრი შეკითხვა ინცინდენტის ერთ-ერთ მონაწილეზე დასვეს, რომელიც საქმის მასალებით, დავით სარალიძის მკვლელობისას ფარდულში იყო და რომლის შესახებაც საქმეში დევს ოპერატიული ინფორმაცია, რომ დ.ღ. შესაძლოა სახლში დანას მალავდეს. დეპუტატების ინფორმაციით, შესაძლოა, სწორედ ამ ახალგაზრდის დაჭრილი იყოს სასულიერო პირის შვილი, თუმცა გამოძიების მიერ ამ მიმართულებით მოქმედებები მათი შეფასებით არ გატარებულა. უმცირესობის დეპუტატებმა კითხვები დავით სარალიძის მკვლელობაში მიხეილ კალანდიას შესაძლო მონაწილეობაზეც დასვეს. მათ აინტერებდათ, იმ პირობებში, როდესაც თავად კალანდია წინასწარ გამოძიებისას მიცემულ რამდენიმე ჩვენებაში არ უარყოფდა დავით სარალიძეზე ფიზიკური შეხების ფაქტს, რატომ არ დადგა მისი პასუხისმგებლობის საკითხი. მიხეილ კალანდიას შესახებ დაიწყეს შეკითხვების დასმა უმრავლესობის წევრებმაც. მათ უკვე აინტერესებდათ, რატომ არ ამოიღო გამოძიებამ კალანდიას ტანსაცმელი. უმრავლესობის წევრები ასევე დაინტერესდნენ, გასცეს თუ არა შსს-ს წარმომადგენლებმა მკვლელობის ადგილის, ხორავას ქუჩის 4 ნომერში მდებარე ფარდულის დანგრევის ნებართვა. მათ, ზვიად ფხაკაძესა და კახა სირაძეს მირზა სუბელიანთან ნაცნობობის შესახებაც ჰკითხეს. კიდევ ერთი თემა, რაზეც პროკურორსა და გამომძიებელს კომისიის წევრებმა კითხვები დაუსვეს, საქმის მსვლელობაზე მირზა სუბელიანის შესაძლო ზემოქმედება იყო. ფხაკაძემ თქვა, რომ სუბელიანი დაცვის მხარის მოწმე იყო და მისი დაკითხვა საგამოძიებო უწყებაში, შესაძლოა აღქმული ყოფილიყო, როგორც მოწმეზე შესაძლო ზეწოლა. პროკურორი ამბობს, რომ მირზა სუბელიანის დაკითხვისთვის ახალი გარემოება მაისის ბოლოს წარმოიშვა, როდესაც გ.ჯ-მ 6-თვიანი დუმილის შემდეგ განაცხადა, რომ სუბელიანი კალანდიების სახლში ნახა. ზვიად ფხაკაძისა და კახა სირაძის გამოკითხვა კამათის ფონზე მიმდინარეობდა. „ქართული ოცნების“ დეპუტატებმა რამდენჯერმე გააპროტესტეს ის ფაქტი, რომ „ევროპული საქართველოს“ წევრები დასაკითხ პირებს მხოლოდ კონკრეტულ პასუხს სთხოვდნენ და განმატების საშუალებას არ აძლევდნენ. გიგა ბოკერიასგან პროკურორმა შენიშვნაც მიიღო. პროკურორი და გამომძიებელი დეპუტატებს ახსნა-განმარტებებს 8 საათზე მეტი ხნის განმავლობაში აძლევდნენ, თუმცა მათთან შეკითხვები ისევ არსებობს, შესაბამისად, დროებითი საგამოძიებო კომისიის სხდომა 26 ივნისსაც მათი მოსმენით გაგრძელდა. დღევანდელი სხდომის დასრულების შემდეგ, დროებითი საგამოძიებო კომისიის თავმჯდომარემ, უმცირესობის წარმომადგენელმა სერგი კაპანაძემ გამართა საგანგებო ბრიფინგი, სადაც საგამოძოებო უწყებების მიმართ რეკომენდაციებზე ისაუბრა, რომელთა შორის ერთ-ერთი მთავარი, მიხეილ კალანდიას მიმართ სისხლის სამართლებრივი დევნის დაწყებაა. დღესვე განცხადება გააკეთა საგამოძიებო კომისიაში საპარლამენტო უმრავლესობის წარმომადგენელმა, მამუკა მდინარაძემ.
სერგი კაპანაძე: „დღეს მიღებული ახსნა-განმარტებებიდან გამომდინარე, გამოიკვეთა საკმარისი რაოდენობა გარემოებებისა, რომელიც მიუთითებს, რომ საქმის ერთ-ერთი ფიგურანტი მ.კ-ს მიმართ შესაძლოა დაწყებული იყოს სისხლის სამართლებრივი დევნა დავით სარალიძის ჯგუფურ მკვლელობაში თანამონაწილეობის კუთხით. მეორე მნიშვნელოვანი საკითხი, რომელიც გამოიკვეთა არის ის, რომ ხორავას ქუჩაზე მომხდარი კონფლიქტის დროს დაჭრილ იქნა ერთი მოზარდი გ.მ, რომლის შესახებ ინფორმაცია ასევე ხელმიწავდომი იყო პირველი დღეებიდანვე შსს-სთვის და პროკურატუსითვის, მიუხედავად ამისა, არც ამ საქმის ცალკე გამოყოფა არ მომხდარა“.
მამუკა მდინარაძე: „მე მგონია, რომ ნებისმიერი შეფასება, რომელიც ამ ეტაპზე, როდესაც სულ რამდენიმე ადამიანია გამოკითხული და ბევრი, მათ შორის მთავარი თვითმხილველი გამოკითხული არ არის, არის უპასუხისმგებლობა ამ ეტაპზე. მე მგონია, რომ ეს ადამიანები, ვინც ასეთი რეკმენდაციების გაცემას აპირებენ, დღეს ძველ სტილში, თავის ძველ სტილში მუშაობენ, რომ ასეთი სწრაფი გადაწყვეტილებები იყო ის უდიდესი შეცდომა და მათ შორის დანაშაულები, რომელსაც მოყვებოდა ადამიანების უკანონო მსჯავრდება, უკანონო დაპატიმრებები და ა.შ. მთავრია, რომ დღეს ჩვენ ნაჩქარევი გადაწყვეტილებები არ უნდა გამოვიტანოთ. ობიექტურად, მათ შორის საგამოძიებო კომისიის ფარგლებში ჩატარებული საგამოძიებო მოქმედებების შედეგად უნდა დავადგინოთ, რა არის სიმართლე“.
ჟურნალისტი: რატომ იყო თქვენი არგუმენტები ასეთი სუსტი?
კახა სირაძე: „ეს ახლა ოპოზიცია თვლის, მაგრამ ასე არაა, შეფასების ამბავია. არ დანგრეულა ჩვენ მიერ ფარდული და რაღაცა.
ჟურნალისტი: აბა, ვინ მიიღო გადაწყვეტილება?
კახა სირაძე: არ ვიცი, დადგინდება რა.
ჟურნალისტი: აქამდე არ უნდა დაგედგინათ?
კახა სირაძე: დადგენილია, პატივცემულო, დადგენილია. ადგილობრივმა მოსახლეობამ მიიღო გადაწყვეტილება და დაანგრია. აღებულია ყველა ნიმუში, დაცული იყო. აიღო გამოძიებამ ყველა ნიმუში და იმიტომაც აღარ გახდა საჭირო ეს ფარდული“.
ზვიად ფხაკაძე: „პროკურატურის არგუმენტები რაც იყო კომისიის კითხვებზე გამოთქმული, მიგვაჩნია, რომ იყო შესაბამისი, ადეკვატური და კონკრეტული კითხვები, რომლებიც მიმართული იყო ფარდულთან დაკავშირებით, რომელსაც მეკითხებით გაღუნულ დანასთან დაკავშირებით და ა. შ. ამ შემთხვევებთან დაკავშირებით გაეცა პასუხი ასევე, არამარტო ვერბალურად, გაეცა პასუხი ფოტოილუსტრაციის საფუძველზე. რაც შეეხება პასუხების შეფასებას, რამდენად არის დამაჯერებელი თუ არ არის დამაჯერებელი, ჩვენ მიგვაჩნია, რომ აღნიშნული კითხვებზე პასუხები არის შესაბამისი. 2018 წლის ივნისის დასაწყისში მიღებული იენა ექსპერტიზის დასკვნა და დგინდება ხსენებულ პიროვნებაზე მიყნებული დაზიანების საგნის სახეობა. ეს შესაძლებელია იყოს იმ დანებით, რა დანებიც ამოღებულია საქმეზე. ასევე, შესაძლებალია იყოს მსგავსი კონსტრუქციის საგნით. ეს არის პასუხი, რომელიც მიღებული იქნა 2018 წლის 11 ივნისს“.

სახალხო დამცველის აპარატის მიერ ჩატარებული კვლევის მიხედვით, ქვეყნის მასშტაბით, ბულინგი სკოლებში მთავარი პრობლემაა. მოსწავლეების მხოლოდ 24% ფიქრობს, რომ ჩაგვრა და დაცინვა სკოლაში არ ხდება, 71% კი ადასტურებს, რომ მათ სკოლებში, თანატოლებს შორის ბულინგი არსებობს. ომბუდსმენის აპარატის კითხვაზე, ბოლო 1 წლის განმავლობაში სმენიათ თუ არა სხვა მოსწავლის ჩაგვრის ფაქტი, 48% პასუხობს, რომ ფიზიკური, 65% კი ამბობს რომ სიტყვიერი ჩაგვრის შესახებ გაუგია. მოსწავლეების 58% ფიქრობს, რომ სკოლის ადმინისტრაციამ ბავშვების ჩაგვრის შესახებ იცის, თუმცა, უმეტესობა ფიქრობს, რომ პედაგოგების დიდი ნაწილი ამ ფაქტებზე რეაგირებას არ ახდენს. ანგარიშის მიხედვით, პრობლემას არ აღიარებს სკოლების ადმინისტრაციაც. პედაგოგებისა და ადმინისტრაციის არასაკმარის კომპეტენციაზე საუბრობენ ექსპერტები. სპეციალისტები, რომლებიც ომბუდსმენის ანგარიშის მომზადებაში იყვნენ ჩართული, ამბობენ, რომ მდგომარეობის გამოსასწორებლად, პირველ რიგში, პრობლემის აღიარებაა საჭირო. ადამიანის უფლებების კუთხით, სკოლებში ცნობიერების ამაღლება რომ უფრო მეტ ყურადღებას საჭიროებს, ამაზე განათლების მინისტრის მოადგილე, ლია გიგაურიც საუბრობს. 
ნინო ლომჯარია: „ამ კვლევაში საუბარია ბულინგის შესახებ. ძალიან ბევრი მოსწავლე საუბრობს, რომ ან მას შეხებია, ან მის გარშემო ხდება ბულინგი, თუმცა ბულინგის რეაგირებისა და შეტყობინების სისტემა, მიუხედავად იმისა, რომ ძალიან ფართოდ გავრცელებულია ეს პრობლემა სკოლებში, სამწუხაროდ, საგანმანათლებლო სისტემაში არ არსებობს. მზად ვართ, რომ ნებისმიერ უწყებასთან ამ საკითხებთან დაკავშირებით ვიმუშაოთ“.
შალვა ტაბატაძე: „შეიძლება იყოს მეგობართა წრე, უფროსი ადამიანი, რომელიც მოუგვარებს მათ ამ პრობლემას, ეს შეიძლება იყოს ქუჩის ინსტიტუცია, რომელიც მძლავრობს სხვადასხვა უბანში თუ სხვდასხვა ქალაქში, ფაქტია, ეს გადის სკოლის მიღმა... ამ კვლევის ფარგლებში ერთ-ერთი მნიშვნელოვანი პრობლემა აღმოჩნდა მასწავლებელთა კომპეტენცია და კვალიფიკაცია ადამიანის უფლებათა სწავლების მიმართულებით, რაც ცალსახად პრობლემაა, რადგან მასწავლებელთა კვალიფიკაციის გარეშე, როგორც სასკოლო კლიმატის, ასევე სწავლების თვალსაზრისით, რაიმე შედეგის მიღწევა იქნება რთული. იმ დროს, როდესაც ენდობიან და მიმართავენ ან მასწავლებლები და ამინისტრაცია ხედავენ პრობლემას, რეაგირების რა ფორმები არსებობს და რამდენად რეაგირებენ და დაახლოებით, 50%-მა მოსწავლეებმა თქვეს, რომ არაადეკვატურია ადმინისტრაციის და მასწავლებლების რეაქცია... ამ თვალსაზრისით გარკვეული ნაბიჯებია გადასადგმელი, რათა მათი აქტივიზმი უფრო მეტად გაიზარდოს, კიდევ ერთი მნიშვნელოვანი მიგნება, რომელიც ასევე კვლევაშია, ეს არის  მოსწავლეთათვის, არა მხოლოდ თეორიული ცოდნის მიცემა ადამიანის უფლებათა სწავლებისათვის, სამოქალაქო ატქივიზმის მიმართულებით გარკვეული პრაქტიკული საკლუბო თუ სხვა ტიპის ღონისძიებების დაგეგვმა, რომლის ხელმისაწვდომობაც აგრეთვე დაბალია სასკოლო დონეზე“.
მეგი კავთუაშვილი: „ჩვენ არაერთი მშობელი მოგვმართავს ისეთი ამბებით, რომ ცრემლებს ვერ იკავებენ, როდესაც გვიყვებიან სიტუაციებს. 1 შემთხვევა იყო, როდესაც ბავშვმა სახლში მოუყვა მშობლებს სხვათა ურთიერთობის შესახებ, ანუ კლასში იყო ბულინგის შემთხვევა. მესამე პირმა, მესამე ბავშვმა, ეს ამბავი მოყვა სახლში, დედამ თავი ვალდებულად ჩათვალა, დაწერა განცხადება და სამწუხაროდ, ერთადერთი რეაქცია, რაც ამას სკოლიდან მოყვა, ის იყო, რომ შემდეგ დღეებში ცალ-ცალკე მასწავლებლები ეუბნებოდნენ ამ აქტიური მშობლის შვილს, რომ იცით რა, ვისაც სკოლიდან ამბები სახლში მიაქვს, ის ამბისტანია გაიზრდება	.
მედეა გუგეშაშვილი: „პედაგოგები ცდილობენ დახატონ, რომ მათი ცოდნა არის მაღალი, შემდეგ კონკრეტულ კითხვებთან დაკავშიებით, როგორც მასწავლებლები, ასევე დირექცია და მოსწავლეები, გამოჩნდა, რომ მათი ცოდნა ადამიანის უფლების კონკრეტულ საკითხებზე, არც თუ ისე მაღალია“.
ანა არგანაშვილი: „სახელმწიფოს არ აქვს სტრატეგია, როგორ ებრძოლოს ბულინგს და ეს დღესაც რჩება მთავარ პრობლემად, არ ყავს კვალიფიციკური კადრები, მასწავლების სახით, რომლებმაც იციან, როგორ მართონ ბულინგის შემთხვევები“.
ლია გიგაური: „გარკვეული ინფორმაციის დეფიციტი აქვთ, არა მხოლოდ მოსწავლეებს, არამედ მასწავლებლებსაც. შესაბამისად, დაინერგა ყველა ის ტრენინგი, რომელიც დღეს ტარდება და მომავალშიც ჩატარდება, მხოლოდ სკოლის დირექტორებისთვის არა, მასწავლებლებისთვისა და მანდატურებისთვისაც, და მოსწავლეებისათვის სხვადასხვა საინფორმაციო კამპანიები და სასკოლო აქტივობები. კვლევამ დამატებით რაც გვაჩვენა, არის ის, რომ კიდევ უფრო მეტად გახდა ცხადი, რომ ტრენინგზე მიღებული ინფორმაცია და ის ცოდნა, რომელიც აქვს მასწავლებელს თუ მოსწავლეს, ნაკლებად ტრანფერირდება ყოველდღიურ ქცევაში და ამ მხრივ უფრო მეტი ყურადღებაა საჭირო, უფრო პრაქტიკაზე ორიენტირებული სხვადასხვა საგანმანათლებლო აქტივობები უნდა ჩავატაროთ“.
მოსწავლე: „ვერ ვხვდებოდი, რომ მიდიოდა ჩემი ჩაგვრა და მე მას ვაძლევდი თანხას. კიბერბულინგი საკმაოდ მოდებული თემაა, ასევე ბულინგია, თანხის გამოძალვა, რომელიც დარწმუნებული ვარ ყველა სკოლაში ხდება.
ჟურნალისტი: რა ფორმით ხდება?
მოსწავლე: აი, ლობიანზე ლარიანი მაკლდება და დამიმატე“.

20-საათიან „ქრონიკაში“ გასულ სიუჟეტში ითქვა, რომ ტერორიზმში ბრალდებული და ბერი სალოსის ქუჩაზე ჩატარებული სპეცოპერაციის დროს მოკლული ახმედ ჩატაევისა და პანკისის ხეობაში სპეცოპერაციისას მოკლული თემირლან მაჩალიკაშვილის ტელეფონებზე ამერიკელმა ექსპერტებმა მუშაობა დაასრულეს. მონაცემები „ქრონიკამ“ ექსკლუზიურად მოიპოვა. დოკუმენტების მიხედვით ირკვევა, რომ ახმედ ჩატაევს საქართველოში შემოსვლისთანავე ახვედრებენ თბილისში, რკინიგზის სადგურზე ნაყიდ მობილურ ტელეფონს, რის შემდეგაც კირნათიდან ის, რამდენიმე ზარს ახორციელებს, მათ შორის თემირლან მაჩალიკაშვილთან. ნომრების იდენტიფიცირება „ქრონიკამ“ მოწმეთა ჩვენებებიდან შეძლო. სისხლის სამართლის საქმის მასალების მიხედვით, ნომერი, რომელიც 29-ით მთავრდება მაჩალიკაშვილს, 20-ით დასრულებული კი ჩატაევს ეკუთვნის. სატელეფონო ამონაწერის მიხედვით, ჩატაევის ნომრიდან მაჩალიკაშვილთან პირველი ზარი 2017 წლის 28 ოქტომბერს განხორციელდა, ანუ ზუსტად იმ დღეს, როცა ჩატაევმა თურქეთ-საქართველოს საზღვარი არალეგალურად გადმოკვეთა. „ქრონიკის“ ჩვენ მიერ მოპოვებულ მასალებში ერთი აუდიოფაილია. ბრალდებული, რამაზ მარგოშვილი, თემირლან მაჩალიკაშვილს ურეკავს და მას პირად მონაცემებს სთხოვს, რათა ანგარიშზე თანხა ჩარიცხოს. ამ ჩანაწერით დასტურდება, რომ ბერი სალოსის ქუჩამდე, ტერორიზმში ბრალდებულები სულ სხვა ბინაში ცხოვრობდნენ. გაზეთ „პრაიმტაიმის“ ინფორმაციით, ვარკეთილის მასივში ტერორიზმში ბრალდებულ ბორზიევთან და სოლტახმედოვთან ერთად, თემირლან მაჩალიკაშვილიც ცხოვრობდა. „ქრონიკამ“ ინფორმაცია ადგილზე გადაამოწმა. ბინა კოტე გუჯეჯიანს ეკუთვნის, რომელიც ადასტურებს, რომ სახლი მაკლერის საშუალებით გააქირავა და იქ სხვებთან ერთად, თემირლან მაჩალიკაშვილიც ცხოვრობდა. ამ ინფორმაციას ადასტურებენ მეზობლებიც. „პრაიმტაიმის“ ინფორმაციით, ბინაში, რომელსაც ეს ადამიანები ქირაობდნენ, WI-FI იყო დაყენებული, რომლის პაროლადაც სახელს, თემირლანს იყენებდნენ. წყარო, რომელიც „ქრონიკას“ საქმის დეტალებს უყვება, ფოტოებსაც აწვდის, რომელიც თემირლან მაჩალიკაშვილის ტელეფონიდანაა ამოღებული. ე.წ ისლამური სახელმწიფოს დროშით თემირლანის ტელეფონში, ლიკვიდირებული სოლტახმედოვია. ახმედ ჩატაევთან მისი შვილის კავშირს გამორიცხავს თემირლან მაჩალიკაშვილის მამა, მალხაზ მაჩალიკაშვილი.
ზურაბ გორნაკაშვილის ჩვენება: „მობილურის მოდელი არ მახსოვს, მაგრამ იყო პატარა, ღილაკებიანი მობილური, სავარაუდოდ, „ნოკიას“ ფირმის. რაც ეხება ბარათებს, როგორც მახსოვს, იყო 2 ბარათი, 2-ვე იყო „ჯეოსელის“ და ერთ-ერთ სიმბარათზე ეწერა ნომერი და მთავრდებოდა ციფრი 20-ით, სხვა დეტალების გახსენება არ შემიძლია. ისინი გამჭვირვალე პარკში იყო შეფუთული და მე არ გამიხსნია“.
რამაზ მარგოშვილი (აუდიჩანაწერი): „თემირლან, როგორ ხარ, ხომ არ გეძინა? თემირლან, დღეს, ხვალ ან ზეგ თუ არ გეგმავ თბილისში წასვლას, შენი მონაცემები მჭირდება. ევროპიდან თანხა უნდა გადმორიცხონ 3-4 ადამიანზე, სახლის ფულია მისაცემი, გამომიგზავნე შენი მონაცემები, ხვალ და ზეგ თუ არ მიდიხარ“.
კოტე გუჯეჯიანი: „მაკლერით მოხდა. თემირლანი ცხოვრობდა თვითონ, ვინმე რამაზი, ვინც დაჭერილია, მათთან მქონდა ყოველთვის სატელეფონო კავშირები. მეზობლები ამბობენ, რომ სისტემატიურად ცხოვრობდა. თემირლანმა გადაიხადა, ანუ მომაწოდა ეს თანხა, რადგან, როცა დავუკავშირდებოდი ხოლმე ვინმე რამაზის, ის მეუბნებოდა, რომ გადმოვურიცხავ ბავშვებს ფულს და გამოართვი შენ თვითონო“.
მეზობელი: „კი, მინახავს, რამდენიმე თვე ცხოვრობდა აქ.
ჟურნალისტი: უშუალოდ შეხვედრიხართ თქვენ მას?
მეზობელი: მას პირადად არა, მაგრამ დანახვით დამინახავს.
ჟურნალისტი: კიდე ვინ ცხოვრობდა მასთან?
მეზობელი: მეორე, ქერათმიანი, დაჭერილი როა“.
მეზობელი: „მაჩალიკაშვილი რომ იყო, ესეც გავიგე ტელევიზორში რომ ვნახე, მერე ვიცანი ჩვეულებრივად. ერთხელ იყო ვაი-ფაის თაობაზე და მერე შეხება არაფერი არ მქონია. 
ჟურნალისტი: კონტაქტურები იყვნენ მეზობლებთან?
მეზობელი: არა. ერთხელ ნინელი დეიდას ონკანი გაუფუჭდა და მახსოვს, მივარდნენ, დაეხმარნენ ჩვეულებრივად“.
მეზობელი: „მიდიოდა-მოდიოდა, 2-3-ჯერ მინახავას რა, პურ-მარილი კი არ მიჭამია მაგასთან, „პროსტა“ ესე დადიოდა და იმიტომ მივხვდი“.
მალხაზ მაჩალიკაშვილი: „გამორიცხულია. არანაირი... მაგას ვისაც უნდა შეეკითხონ, რაც უნდა ქნან, გააყალბონ, თემირლანს ჩატაევთან და სხვა მაგ დაჯგუფებებთან საერთო არაფერი არ ჰქონია. ერთი ის იყო, რომ ამ ორ ადამიანს იცნობდა, ამათთან მეგობრულად იყო, სხვა დანარჩენი მაგათთან არ იცოდა, კავშირი არ ჰქონდა, ნამდვილი სახელი და გვარი არ იცოდა. როგორც მე ვიცნობდი, იმ სახელით იცნობდა თემირლანი. სხვა თემირლანს მასთან კავშირი არ ჰქონია. თემირლანს თავისი სხვა მიზნები ჰქონდა“.

21-საათიან „კურიერში“ გასულ სიუჟეტში ითქვა, რომ პანკისის სპეცოპერაციისას ჩაცხრილული თემირლან მაჩალიკაშვილის ოჯახისთვის ცნობილია იმ სპეცრაზმელის ვინაობა, რომლის ნასროლ ტყვიასაც 19 წლის ახალგაზრდას სიცოცხლე შეეწირა. „კურიერთან“ მალხაზ მაჩალიკაშვილი იმ ღამის დეტალებს ყვება, როდესაც უცნობმა პირებმა კონვერტი გადასცეს. უცნობებმა მაჩალიკაშვილს სამართალდამცავის ვინაობა და საცხოვრებელი კოორდინატები დაუსახელეს. მაჩალიკაშვილებმა იურისტებთან ერთად, საკუთარი წყაროებით გადაამოწმეს და დაადგინეს, რომ წერილში ნამდვილად იმ ადამიანის პერსონალური მონაცემები იყო, ვინც სპეცოპერაციის დროს თემირლან მაჩალიკაშვილის საძინებელში ისროდა. ოჯახის ადვოკატს ეჭვი აქვს, რომ მაჩალიკაშვილების ოჯახს პროვოკაციას უწყობენ. სიუჟეტში აღინიშნა, რომ მაჩალიკაშვილის საქმის დეტალები, დღეს გაზეთმა „პრაიმტაიმმა“ დაბეჭდა. გამოცემის ინფორმაციით, მაჩალიკაშვილი თბილისში რამდენიმე თვის განმავლობაში ტერორიზმში ბრალდებულ შუაიფ ბორზიევთან და ასლანბეგ სოლტახმადოვთან ერთად, ნაქირავებ ბინაში ცხოვრობდა. ბინის ქირას მაჩლიკაშვილი იხდიდა, მათთან მჭიდრო კავშირის გამო სპეცსამსახურბმა მაჩალიკაშვილის დაკავების სანქციის გაცემა სასამართლოს მოსთხოვეს. მაჩალიკაშვილები ამბობენ, რომ თემირლანი ბორზიევთან და სოტახმადოვთან ერთად თბილისში ქირით ნამდვილად ცხოვრობდა, თუმცა დედის მტკიცებით, ეს ის პერიოდია, როდესაც თემირლანი თბილისში სწავლობდა. გარდაცვლილი ახალგაზრდას დედა დარწმუნებულია, რომ სუს-ი მაჩალიკაშვილის დანაშულის დამტკიცებას გამოგონილი ისტორიებით ცდილობს დ სუს-მა ოჯახის წინააღმდეგ საინფორმაციო ომი დაიწყო. ბინაში, სადაც თემირლანი ცხოვრობდა ჩხრეკა ჩატარდა, თუმცა იქ კანონსაწინააღმდეგო ვერაფერი აღმოაჩინეს. „კურიერთან“ სატელეფონო საუბრის დროს ბინის მფლობელი ყვება, რომ პანკისელი ახალგაზრდები მის სალხში ნამდვილად ცხოვრობდნენ, თუმცა ამბობს, რომ მათ ბინა ვარკეთილში 22 ნომებრის სპეცოპერაციამდე 1 თვით ადრე დატოვეს. მაჩალიკაშვილების ოჯახი და ადვოკატიც დარწმუნებულია, რომ სასამართლო პროცესზე ყველა ბრალდებული და მოწმე აღიარებს, რომ ლიკვიდირებულ და დაკავებულ ბრალდებულებთან პანკისელ ახლაგაზრდას კავშირი არ ჰქონდა. 28 ივნისიდან სასამართლო მაჩლიკაშვილების მტკიცებულებების გამოკვლევას იწყებს. 19 წლის თემირლანის უდანაშაულოდ ცნობა არის ერთ-ერთი მთავარი მოთხოვნა, რომელზეც მალხაზ მაჩალიკაშვილი საუბრობს. ის იმ სპეცრაზმელის დასჯასაც ითხოვს, რომლის ვინაობას ამ ეტაპზე არ ასახელებს და რომელმაც მის შვილს მძინარეს ესროლა. 
მახლაზ მაჩალიკაშვილი: „იმ ღამეს დამიძახეს, გარეთ გავედი, ჭიშკრები ჩაკეტილი იყო, მე, რომ მივედი უნდა გამომეწია ეს კლიტესმგავარი კრუჩოკი და მითხრეს, რომ არ გჭირდებაო, რაღაც უნდა მოგაწოდოთ, მომაწოდეს ამ ორი კარის შუაში კონვერტი. მითხრეს, რომ ამაში არის ჩადებული ის, რაც შენ ყველაზე მეტად გაინტერსებს ალბათ, იმ სპეცრაზმელის სახელი, გვარი, მისი წლოვანება და მისი კოორდინატები... აქ შეიძლება იყოს პროვოკაციული, ჩემი იმ ადგილამდე მიყვანა, ჩემი იქ განადგურება.“.
მარიამ კუბლაშვილი: „საკმაოდ რთულია, არ ხელმეწიფება, რომ ეს საიდუმლო იქსები ამოვიცნო, სპეცნაზელები როგორც არიან წოდებულნი, მაგრამ ფაქტიურად დასტურდება წყაროებიდან, ნამდვილად ეს პიროვნება და ის ინფორმაცია, რომელიც მე მალხაზ მაჩალიკაშვილმა მომაწოდა, იდენტურია. მაშინ, როდესაც გაიცა მოსამართლის განჩინება, რა იყო სფუძველი? ერთი ის, რომ თითქოს თემირლან მაჩალიკაშვილმა დაიქირავა და ბინით უზურნველყო ე.წ. ტერორისტები, ეს იყო ბრალდება, იყო დასაბუთებული ვარაუდი, რომელიც არ დადასტურდა. რაც შეეხება თემირლან მაჩალიკაშვილის მობილურ ტელეფონს, ამ მობილური ტელეფონის გამოთხოვის თაობაზე ჩვენ ადვოკატებმა არაერთხელ განცხადებით მივმართეთ, გთხოვთ წარმოადგინოთ, ელემენტარული ექსპერტიზის დასკვნა არ არის“.
თემირლან მაჩალიკაშვილის დედა: „ვახას უნდოდა ერთოთახიანი ბინა დაექირავებინა, ჩვენ, რომ სალხში მოვდიოდით, 3-ოთახიანი ბინა გვაქვსო, ტყუილად ფული რატომ უნდა დახარჯო 3-4 თვის გულისთვის, ბავშვი ჩემთან უსაფრთხოდ იქნებაო. დავტოვეთ რამაზ მარგოშვილის ბინაში, ერთხელ ჩემი თანდასწრებით თემირლანს დაურეკა რამაზ მარგოშვილმა, ქავთარაშვილი ადო ქვია იმ ბიჭს, სტუდენტია ისიც, მოგცემს ფულს და ეგ ქირა გადაიხადეო“.
კოტე გუჯეჯიანი: „ცხოვრბდა თემირლანი თვითონ, მაგრამ ეს გავიგე სამართალდამცავებისგან... მიზეზი არაფერი, აღარ უნდოდათ და წავიდნენ სახლიდან“.

[bookmark: _Toc517758853]რუსთაველის გამზირზე ოკუპაციის გაპროტესტებისთვის სამოქალაქო აქტივისტები დააკავეს („კურიერი“)
„კურიერში“ ითქვა, რომ სამოქალაქო აქტივისტებმა რუსეთის ოკუპანტობის შეხსენება თბილისში ჩამოსული სტუმრებისთვის საინფორმაციო სტიკერებით დაიწყეს და ტურისტულად აქტიურ სეზონზე პროკლამაციების გაკვრას შეუდგნენ. მათ სპეციალურად შეარჩიეს რუსთაველის გამზირი, სადაც ყველაზე მეტი ვიზიტორი დადის და ბევრი სარკლამო აფიშაა. თუმცა, მათი სამოქალაქო აქტიურობა დასჯადი აღმოჩნდა. პოლიციამ ისინი დედაქალაქის იერსახის დამახინჯების მოტივით დაკითხვაზე გადაიყვანა. ცოტნე ჯაფარიძე, რომელსაც თავისი ტურისტული სააგენტო აქვს, მაგრამ ანტისაოკუპაციო პოსტერებს რუსთაველის გამზირზე ტურისტულად ყველაზე აქტიურ ზონაში მაინც აკრავდა, ამბობს, რომ როგორც ერთ მოქალაქეს სურს, რომ მეზობელი ქვეყნის აგრესიული პოლიტიკა ამ ფორმით გააპროტესტოს. მისთვის გაურკველია, რატომ აღმოჩნდა მხლოდ მათი სტიკერები პოლიცისთვის მიუღებელი. ოპოზიციისათვის გაურკვეველია, რატომ აღიზიანებს ანტისაოკუპაციო პოსტერები ხელისუფლებას. უმრავლესობის წევრები კი აცხადებენ, რუსეთის ოკუპანტობა ისედაც ყველასთვის ცნობილია და ამიტომ მისი შეხსენება, თუნდაც პატარა სტიკერებით, საჭირო არ არის. პოლიციამ დედაქალაქის იერსახის დამახინჯებისთვის ადმინისტრაციული სამართალწარმოება სამოქალაქო აქტივისტების წინააღმდეგ უკვე დაიწყო. გახარიას უწყება სულ მალე მასალებს სასამართლოს გადაუგზავნის.
 ანა ჭარხალაშვილი: „რუსეთი ოკუპანტია, ტურისტული სეზონია, ზაფხულია და გვინდა ჩვენი მესიჯი მსოფლიოში გავაჟღროთ, მათ მივაწოდოთ ეს ინფორმაცია, რადგან ბევრმა მოქალაქემ არ იცის. აი ხედავთ თქვენ, აქ როგორი დაზიანებულია ეს ადგილი, ჩვენ სრულიად ისეთ სტიკერს ვაკრავთ, რომელიც შეიძლება ააძრონ და ამას თვლიან ქალაქის იერსახის დამახინჯებად და როგორც კრიმინალებს, 5 საპატრულო ეკიპაჟი დაგვადგა ახალგაზრდებს და გადაგვიყვანეს ახსნა-განმარტებისთვის და გვექნება სასამართლო. ეს, რა თქმა უნდა, არის რუსული მეთოდები, რომელიც დასჯას, დაშინებას გულისხმობს ახალგაზრდების. ამ მეთოდის გამოყენებაც, რომ აი, თქვენც თუ იგივეს გააკეთებთ, მოგივათ ეს. ვფიქრობ, ეს ქეისი რომ აჩვენონ, ახალგაზრდებო თქვენ თუ ამას გააკეთებთ, ჩვენ ფულად ჯარიმას დაგაკისრებთ. 
ჟურნალისტი: და თქვენ გაჩერდებით?
ანა ჭარხალაშვილი: არა, რა თქმა უნდა, ჩვენ არ გავჩერდებით.  როგორც მივხვდი, თვითონ ამ სტიკერების შინაარსი იყო პრობლემა და არა ზოგადად ის მუხლი, რომელსაც ეს პოლიციელები გვედავებოდნენ იმიტომ რომ, რომ გავიაროთ რუსთაველზე უამრავი განცხადებაა გაკრული, პლაკატი, სარეკლამო რაღაც შინაარსის სახის შეტყობინება და თურმე ამ სტიკერების და ოკუპაციის გაპროტესტება პრობლემაა, მაგრამ სხვა სტიკერების გაკვრა კანონისთვის მისაღებია“.
ცოტნე ჯაფარიძე: „მე თვითონ ტურისტული კომპანიის მფლობელი ვარ, ჩემთვის კიდევ უფრო მტკივნეულია, რომ ვხედავ, ამდენი რუსი ტურისტი ჩამოდის და ამ ბევრ რუს ტურისტში იგრძნობა, რომ ბევრი არის იმიტომ ჩამოსული, რომ აქ რაღაცა პროვოკაციები მოახდინოს. მცოცავი ოკუპაცია გრძელდება, პროპაგანდისტული მანქანები მუშობენ ძალიან დიდი რუსული და ჩართულია უამრავი რუსული უწყება და სპეცსამსახური იმაში, რომ მოხდეს ცრუ ინფორმაციების გავრცელება და ხალხზე ზემოქმედება. სამწუხაროდ რეაგირებას სახელმწიფოს მხრიდან ვერ ვხედავ“.
სალომე სამადაშვილი: „ეს განაცხადი, რომ რუსეთი ოკუპანტია, ეს არის მნიშვნელოვანი გზავნილი, შეხსენება იმის, რომ ჩვენთვის ეს პრობლემა არის ძალიან აქტუალური და მნიშვნელოვანი და ჩემთვის გაუგებარია, რატომ შეიძლება სახელმწიფოს, თუ ის იზიარებს ამ მოსაზრებას, რომ რუსეთი მართლაც ოკუპანტი სახელმწიფოა და მას უნდა დაუპირისპირდე რაღაცით, რატომ შეიძლება სახელმწიფო ხელს უშლიდეს მსგავს საზოგადოებრივ აქტივობას, მითუმეტეს, როდესაც არ იკვეთება არანაირი დარღვევა საზოგადოებრივი მართლწესრიგის“.
სერგო რატიანი: „ეს არის სიტყვის თავისუფლების ფუნდამენტური უფლების დარღვევა და თან შერჩევით, იმ ადგილზე აკრავდნენ ეს ახალგაზრდები, სადაც სხვა გზავნილები იყო და ფაქტობრივად ეს არის შერჩევით რაღაცის დაშვება და რაღაცის არა. მეორე საკითხი არის, რაც ასევე შემაშფოთებელია, რომ რა გზავნილები აწუხებს დღევანდელ ხელისუფლებას და როდესაც საუბარი არის, რომ რუსეთი ოკუპანტია, აქ განსაკუთრებით დევნიან და მითუმეტეს, რომ ეს არ არის პირველი შემთხვევა, როდესაც ადამიანები იდევნებიან სწორედ ამ გზავნილის გახმოვანების ან გაკვრის გამო“. 
გია ვოლსკი: „ამ თემის წამოწევაში დევს აზრი, რომ მთავრობა ამ მიმართულებით არ არის საგანგებოდ აქტიური, რაც აბსოლუტურად სინამდვილეს არ შეესაბამება. თუკი კონკრეტულ ადამიანებს აქვთ პირადი ინიციატივა, რაღაცა სტიკერებს აკრავენ, მე ვეთანხმები იმას, რომ რუსეთი ოკუპანტია და გაცილებით უფრო მეტი მაქვს გაკეთებული ამ თემის საერთაშორისო დონეზე აწევაზე და პოზიციების ჩამოყალიბებასთან დაკავშირებით, ვიდრე ნებისმიერ ადამიანს, ვინც დღეს ცდილობს, რომ სტიკერის მიკვრით რაღაც ჩემს სისუსტეს, მთვრობის სისუსტეს გაუსვას ხაზი“.

[bookmark: _Toc517758854]იუსტიციის უმაღლესი საბჭოს სხდომა
იუსტიციის უმაღლესი საბჭოს დღევანდელ სხდომაზე, ხმათა უმრავლესობით უვადოდ კიდევ 7 მოსამართლე გაამწესეს. ერთადერთი, ვინც ორ მათგანს, ნანა აფციაურსა და ქეთევან მინაშვილს მხარი არ დაუჭირა, საბჭოს არამოსამართლე წევრი ანა დოლიძე იყო. მის პოზიციას იუსტიციის უმაღლესი საბჭოს მდივანი არ იზიარებს. გიორგი მიქაუტაძე ამბობს, რომ მოსამართლეები დადგენილ კრიტერიუმებს სრულად აკმაყოფილებენ და სასამართლო სისტემის ახალი კადრებით განახლება მუდმივად მიმდინარეობს. 
ანა დოლიძე: „როგორც კანონის შესაბამისია, ვიმსჯელეთ, თითოეული წარმოდგენილი კანდიდატის მონაცემებზე, მის შესაძლებლობაზე უპასუხოს კითხვებს, რომელიც აქ დაისვა და ამის მიხედვით გავაკეთე შეფასება. სისტემა უბრალოდ თავის თავს აძლიერებს და ცვლილებებისადმი მზაობა აქ შესაბამისად არ ჩანს, ახალი სისხლისადმი მზაობა აქ არ ჩანს“.
გიორგი მიქაუტაძე: „ყველა მათგანს ჰქონდა ძალიან დადებითი შეფასებები უმაღლესი ქულებით და იუსტიციის უმაღლესმა საბჭომ მიიღო შესაბამისი გადაწყვეტილება. შანსები აქვს ყველას თანაბარი, შესაძლებელია იყოს შედეგი, რომ პროცენტულად სასამართლო სისტემაში ოდესმე ნამუშევარი კადრებიც იყვნენ ამ შემადგენლობაში, თუმცა მე არ ვეთანხმები, სასამართლო კორპუსის განახლება მუდმივად მიმდინარეობს“.
შოთა ქადაგიძე: „აღნიშნულ პოზიციას ნამდვილად ვერ დავეთანხმები, რადგან კონკურსი არის ღია, საჯაროა, ყველა კანდიდატს, ყველა იურისტს შეუძლია მონაწილეობა მიიღოს კონკურსში და იუსტიციის უმაღელსი საბჭოს  გადაწყვეტილებით, გამწესდეს მოსამართლედ. 2015 წლის 1 აგვიტოს გამწესების შემდეგ მოხდა მონიტორინგი, ე.ი ერთი არამოსამართელე და  ერთი მოსამართლე წევრის მიერ 3 წლის განმავლობაში მოხდა მათი შეფასება და  იუსტიციის უმაღლესი საბჭოს 6 წევრის მიერ შედგა შეფასების ფურცელი, რომელიც გათვალისწინებული იქნება დღევანდელ სხდომაზე კენჭისყრის დროს“.
საბჭომ დღეს რამდენიმე სხვა საკითხიც განიხილა, მათ შორის, მოსამართლეებთან შეხვედრის წესში ცვლილების შეტანაზე იყო საუბარი. ანა დოლიძის თქმით, ეს ინიციატივა მოსამართლეებთან ნებისმიერ დროს შეხვედრის უფლებას ზღუდავს. 
ანა დოლიძე: „სამუშაო შეხვედრის დაგეგვმისას გათვალისწინებულ უნდა იქნეს კონკრეტულ სასამართლოში განხორციელებული უკვე სამუშაო შეხვედრები. ამას სჭირდება დეტალიზაცია იმიტომ, რომ მაგალითად, ჩვენ ჩავთვალეთ, ამდენი ხანია ჩვენ ვსაუბრობთ, რომ უნდა წავიდეთ ბათუშმი, ბათუმში პრობლემებია, უნდა წავიდეთ და გადაწყვიტა რომელიღაცა წევრმა წავიდეს ბათუმში, წავიდეს საგარეჯოში, ვინმეს აღარ უნდა ჰქონდეს ხელში ბერკეტი, რომ თქვას, რომ აქ იყო ამ სასამართლოშიც 2 კვირის წინ ლევან გვრიტიშვილი და ეხლა თქვენ არ წახვალთ“. 
კიდევ ერთი საკითხი, რომელზეც იუსტიციის უმაღლესი საბჭოს წევრებმა იმსჯელეს, პრეზერვატივების მწარმოებელი  კომპანია „აიისა“ და პრეზერვატივზე სააპელაციო სასამართლოს მოსამართლის, ლევან მურუსიძის თემიდის გამოსახულებასთან ერთად ასახვა იყო. იუსტიციის უმაღლესი საბჭოს მდივანმა, ეს ფაქტი უცენზურო პროტესტად შეაფასა. გიორგი მიქაუტაძისთვის კომპანია „აიისას“ პროტესტის ეს ფორმა იმდენად მიუღებელი აღმოჩნდა, რომ ამ საკითხის შეფასება საბჭოს სხვა წევრებსაც სხთოვა. ქუთაისის სააპელაციო სასამართლოს თავმჯდომარე, იუსტიციის უმაღლესი საბჭოს წევრი, დიმიტრი გვრიტიშვილი კომპანია „აიისას“ წინააღმდეგ საერთო სარჩელის შეტანის ინიციატივით გამოვიდა, თუმცა მხარდაჭერა ვერ მიიღო. კრიტიკის ერთ-ერთი ადრესატი, კომპანია „აიისას“ იურისტი, გიორგი მშვენიერაძე მოსამართლეების ხმაურიან საჯარო განხილვას არასერიოზულს უწოდებს.
გიორგი მიქაუტაძე: „რბილად რომ ვთქვათ, უცენზურო ფორმით მოხდა პროტესტის გამოხატვა. მე ვფიქრობ, რომ ყველა უნდა სცემდეს სასამართლო გადაწყვეტილებას პატივს ისე, როგორც ეს კანონში არის. ეს სცილდება როგორც სამართლებრივ, ისე მორალურ ნორმებს და მიმაჩნია, რომ ისეთ არასამთავრობო ორგანიზაციებთან ფორმალური ურთიერთობა, რომლებიც ამის უკან დგას, გადახედვის საჭიროებას იმსახურებს. კიდევ ერთხელ ვაფიქსირებ ჩემს პოზიციას, რომ ეს არ არის გამოხატვის თავისუფლება. ხვალ, ზეგ, შეიძლება, შენ მიერ მიღებულ გადაწყვეტილებაზე ანალოგიური გააკეთონ. ეს არ არის მოსამართლის კრიტიკა, კრიტიკა სულ სხვა რამ არის, ეს არის ისეთი საქციელი, რომელიც არ ეკადრება არავის... სასამართლო სამართლებრივი მოქმედებები, რასაც ითვალისწინებს ჩვენი კანონმდებლობა, იქნება ეს სარჩელის წარდგენა თუ ამ უხამსობიდან გამომდინარე გარკვეული სუბიექტებისთვის გამოხატვის თავისუფლების შეზღუდვა და თუ ვთქვათ ზიანი დადგა, იმ ზიანის ანაზღაურება, არ ვიცი, ეს სამსჯელო თემაა“.
დიმიტრი გვირიტიშვილი: „ცალსახად, მიზნად ისახავდა შეურაცხყოფის მიყენებას, ანუ დაკნინებას მოსამართლის. არამხოლოდ მოსამართლის, შეგახსენებთ, რომ იმ გამოსახულებაში, ასევე, არის თემიდაც. ჩვენ სსკ-ში გვაქვს შესაბამისი ნორმა, რომელიც მოსამართლის მიმართ აშკარა უპატივცემულობის გამოხატვის შემთხვევაში ითვალისწინებს სისხლის სამართლებრივ პასუხისმგებლობას“.
ანა დოლიძე: „მოსამართლე და ჩვეულებრივი მოქალაქე თურმე ერთანირ პირობებშია და ერთნაირ უფლებრივ მდგომარეობაში იმყოფება, არა, მეგობრებო, მოსამართლე ითვლება საჯარო პირად და შეიძლება უხამსი ან შეურაცხმყოფელი გამოთქმა, გამოხატვის ფორმა პირადად იყოს მათთვის მიუღებელი, მაგრამ დემოკრატიულ საზოგადოებაში მოსამართლის თმენის ვალდებულება ბევრად უფრო დიდია, ვიდრე ჩვეულებრივი მოქალაქისა“.
გიორგი მშვენიერაძე: „ეს კიდევ ერთხელ ხაზგასმით მიანიშნებს მათი კვალიფიკაციის პრობლემაზე, რადგანაც ვერ არჩევენ ერთმანეთისგან, რა არის სიტყვის თავისუფლებით, გამოხატვის თავისუფლებით დაცული, მათ შორის, ნებისიემერი გამოხატვაა დაცული, აზრის, საქართველოში, რომელსაც გააჩნია პოლიტიკური, სოციალური ღირებულება. პროცესს, რომელმაც გამოიწვია საბჭოს წევრების გაღიზიანება, წინ უძღოდა სწორედ ჩვენი პროტესტი იმ უკანონო და არაკონსტიტუციური გადაწყვეტილების გამო, რომელიც მიიღო ბატონმა მურუსიძემ“. 

[bookmark: _Toc517758855]შპს „აიისას“ დამფუძნებელი სამართლებრივი დავის გაგრძელებას აპირებს 

შპს „აიისას“ დამფუიძნებელი სამართლებრივი დავის გაგრძელებას აპირებს და გეგმავს, ორიგინალური დიზაინით პრეზერვატივების წარმოების უფლება ევროპული სასამართლოსგან მოიპოვოს. დღეს ანანია გაჩეჩილაძემ ქართული სასამართლოს მიერ დაკისრებული სანქცია 500 ლარი გადაიხადა. საქალაქო და სააპელაციო ინსტანციებმა მის კუთვნილ საწარმოს რამდენიმე შეფუთვით პრეზერვატივის გამოშვება საერთოდ აუკრძალა, რასაც გაჩეჩილაძე მისი გამოხატვის თავისუფლების შეზღიუდვად აფასებს.
ანანია გაჩეჩილაძე: „500 ლარი, რომელიც დღეს გადავიხადეთ, იყო საზოგადოებრივი აქტივობის ფარგლებში შეგროვილი, შექმნილი „აიისას“ ახალი პლატფორმის ფარგლებში, სადაც თითოეულ მომხმარებელს შეუძლია ზუსტად ის დიზაინი შექმნას და დააწყოს, რომელიც მას თვითონ მოსწონს და არა ბრენდს და ეს არის დაპირისპირება ჩვენი მხრიდან გამოხატვის თავისუფლების შეზღუდვაზე, რადგან მიუხედავად იმისა, ჩვენ მოგვწონს თუ არა კონკრეტული დიზაინები ან ფორმები, ამის მიუხედავად, ყველაფერი უნდა იყოს ისე, როგორც სურს კონკრეტულ მოქალაქეს. ბრენდი თავის მარკეტინგულ და კომერციულ მოღვაწეობას აგრძელებს ჩვეულ ჟანრში“.

[bookmark: _Toc517758856]14-დღიანი პატიმრობის შემდეგ ზვიად კუპრავამ და მასთან ერთად დაკავებულმა სამმა პირმა სასჯელაღსრულების დაწესებულება დატოვა
14-დღიანი პატიმრობის შემდეგ ზვიად კუპრავამ და მასთან ერთად დაკავებულმა სამმა პირმა სასჯელაღსრულების დაწესებულება დატოვა. მათ ბრალი  წვრილმან ხულიგნობასა და  პოლიციისათვის წინააღმდეგობის გაწევის გამო ჰქონდათ წაყენებული. თავად კუპრავა მიიჩნევს, რომ მისთვის 2-კვირიანი პატიმრობის შეფარდება პოლიტიკური მოტივით მოხდა და მიზანი ზაზა სარალიძისა და საპროტერსტო აქციებისგან მისი ჩამოშორება იყო. 
ზვიად კუპრავა: „ეს 14 დღე მე ვიყავი გახარია-ივანიშვილის პირადი პატიმარი. ჩემი დაკავების ერთადერთი მიზანი იყო ტემპერატურის, მუხტის დახშობა და იმ სიტუაციის განმუხტვა, რაც ხდებოდა რუსთაველზე. ამ ბრძოლამ შედეგი გამოიღო და ხელისუფლება შეიცვალა. თუმცა ეს ყველაფერი არის ფორმალობა, რადგან მხოლოდ კვირიკაშვილი შეიცვალა, დამნაშავეები დაუსჯელი არიან, სისტემა მორყეულია, მაგრამ მაინც ფეხზე დგას, ამიტომ ბრძოლა სისტემისა და უსამართლობის წინააღმდეგ გაგრძელდება, ცხადია“.
ლაშა ცუცქირიძე: „მივმართავ პოლიციელების იმ მცირე  ჯგუფს, რომელიც ასრულებს პირდაპირ ივანიშვილისა და ამ ხელისუფლების დავალებას - ზვიად კუპრავასა და ჩვენი დაკავებით თქვენ შეეცადეთ შეგენელებინათ პროცესები, მაგრამ რამდენჯერაც არ უნდა დაგვიჭიროთ და სადაც არ უნდა გამოგვკეტოთ, აუცილებალდ კიდევ გამოჩნდება ერთი ზვიად კუპრავა, კიდე გამოჩნდება ლაშა ცუცქირიძე და კიდევ  გამოჩნდებიან ის  ადამიანები, რომლებიც ამ პროცესებს არ გააჩერებენ და მიიყვანენ  თავის ლოგიკურ დასასრულამდე“. 
ზაზა სარალიძე: „სასადილოს ფაქტთან დაკავშირებით, გადაწყვეტილება უკვე მიღებული აქვს გენერალურ ინსპექციას და დასჯილია 5 პირი. რაც შეეხება სამომავლო გეგემებს, აქციები გადადებულია, რადგან მთავრობა არ გვყავს და რადგან მთავრობა არ გვყავს, ვის რა უნდა მოსთხოვო“.
მურთაზ ზოდელავა: „ბიძინას სტილი, როგორც ჩანს არის ესეთი, რომ ვისაც ვერ ყიდულობს, უნდა დააპატიმროს და რაც მეტს დააპატიმრებს და რაც მეტჯერ დააპატიმრებს, ჰგონია, რომ რაღაც  პრობლემას აღმოფხვრის ან ამ ადამიანს შეუქმნის ისეთ ვითარებას, რომ შეწყვიტოს  ბრძოლა, მაგრამ ესეც არ ხდება. ზვიადი არის კონკრეტულად მაგალითი იმისა, თუ როგორ არ უნდა დანებდე და როგორ  არ უნდა მიეყიდო ივანიშვილს“.

[bookmark: _Toc517758857]თურქი ბიზნესმენი საქართველოს მთავრობას, თბილისის მერიას, ბიზნესომბუდსმენსა და საგამოძიებო უწყებებს მიმართავს - ის დეპუტატ გია ჟორჟოლიანს ნათესავის მფარველობაში ადანაშაულებს
თურქი ბიზნესმენის, ქემალ გაზიოღლუს განცხადებით, სამშენებლო პროექტი, რომელიც თბილისში უნდა განეხორციელებინა, გაუქმებულია. ის ირწმუნება, რომ მისი კუთვნილი ქონების მითვისებას კახაბერ ჟორჟოლიანი, თავისივე ნათესავის, დეპუტატ გია ჟორჟოლიანის დახმარებით ცდილობს. თურქი ბიზნესმენი მიიჩნევს, რომ საქმე კერძო დავის ფარგლებს სცდება და კორუფციის ნიშნებს შეიცავს. ბრალდებებს კახაბერ ჟორჟოლიანმაც უპასუხა. მისი განმარტებით, გაზიოღლუმ მის საკუთრებაში არსებული კომერციული ფართის გვერდით მიწა რამდენიმე მეტრის სიღრმეზე ამოთხარა, რის შემდეგაც მის მრავალსართულიან შენობას ბზარები გაუჩნდა და საავარიო მდგომარეობა შეიქმნა, თურქმა ბიზნესმენმა კი შენობას რეაბილიტაცია არ ჩაუტარა და ქონება ფიქტიურად გაასხვისა. სასამართლომ გაზიოღლუს ჟორჟოლიანისთვის კომპენსაციის გადახდა დააკისრა.
ქემალ გაზიოღლუ: „მას შემდეგ, რაც ჟორჟოლიანმა გაიგო, რომ მის მეზობლად ვაპირებდი მშენებლობის დაწყებას, წამოიწყო ჩემ წინააღმდეგ დავა, რომ თითქოს ჩვენ დავაზიანეთ მისი შენობა და მოითხოვა 1 მილიონი კომპენსაციის სახით. საქმე იმაშია, რომ შენობა, რომლის დაზიანებასაც ეს ადამიანი გვედავება, არის მწყობრში და მასში სასტუმრო ფუნქციონირებს. ბატონ კახას ხელისუფლებაში ჰყავს გავლენიანი მფარველი, კერძოდ, მისი ბიძა არის დეპუტატი გია ჟორჟოლიანი და სწორედ მისი მფარველობით მომაყენა ამდენი მორალური და მატერიალური ზიანი. სასამართლო მოიგო და ახლა ჩემგან მილიონ კომპენსაციას ითხოვს. მან ეს მოახერხა გაყალბებული დოკუმენტაციით და ექსპერტიზის დასკვნებით. მე გაოგნებული ვარ, დავიჯერო, ამ ქვეყანაში მოსამართლეები ასე მიკერძოებულად და პირადი ინტერესების მიხედვით ღებულობენ გადაწყვეტილებებს? ეს თაღლითობა ზიანს მხოლოდ მე არ მაყენებს, ზიანი ადგება თქვენს სახელმწიფოსაც“.
ხათუნა გრიგალაშვილი: „მმართველი პოლიტიკური ძალის ერთ-ერთი წარმომადგენელი, როგორიც  არის გია ჟორჟოლიანი, მის ძმისშვილსა თუ მის ნათესავს, როდესაც ეხმარებიან, თუ დაურეკავენ და ეტყვიან, რომ ასეთი დასკვნა უნდა გასცენ და ექსპერტიზის ბიურო ფეხზე დგას, რომ როგორმე ჟორჟოლიან კახაბერს მიეხმნარონ, რათა თურქ ბიზნესმენს გამოძალოს მილიონობნით ლარი. ბუნებრივია, ჩვენ პრეტენზია გვაქვს და  გზავნილი აღმასრულებელი ხელისუფლების მიმართ არის ის, რომ  მიხედონ სამხარეულის ეროვნულ ბიუროს“.
კახაბერ ჟორჟოლიანი: „ამ  პროცესებს ვიგებ იმიტომ, რომ მართალი ვარ. ჩემი შენობის გვერდზე, ორი მეტრის დაშორებით, 3,5 მეტრის სიმაღლის ქვაბული ამოიღო და ამან გამოიწვია ჩემი შენობის დაზიანება, თვითონ ექსპერტებიც მოიყვანეს, თავისივე ექსპერტებმა რომ უთხრეს, რომ ჩვენი შენობა დაზიანდა მათი ბრალით, დამპირდნენ, რომ ამ გამაგრების თანხას გადაიხდიდა, მომატყუეს, რამდენიმე თვე გაწელეს, ამასობაში, რაც კი ქონებები ჰქონდა, გადააფორმა ყველაფერი ფიქტიურად. მე ვუჩივლე სასამართლოში, ერთი ქონება, რაც ჰქონდა დარჩენილი, ეს მიწის ნაკვეთი ჩვენი შენობის მიმდებარედ დავუყადაღე, ხან ვის ადანაშაულებენ ამაში და ხანს ვის, მათ შორის გია ჟორჟოლიანს, რომელსაც არანაირი შეხება ამ საქმესთან არ აქვს აბსოლუტურად, მისი სახელის გამოყენებაც ხდება ბინძურად, რაზეც ჩვენ ცალკე სარჩელს შევიტანთ აუცილებლად, რადგან ეს არის ცილისწამება. ეს ყველაფერი არის გაკეთებული იმისთვის, რათა გადაფარონ ის ზიანი, რაც ჩვენ მოგვადგა“.

[bookmark: _Toc517758858]ბენზინის და დიზელის ფასმა ისტორიულ მაქსიმუმს მიაღწია („კურიერი“)
21-საათიან „კურიერში“ გასულ სიუჟეტში ითქვა, რომ ბოლო დღეებში ბენზინზე ფასი რეკორდულად გაიზარდა. ამ დროისთვის საწვავზე ფასები ასეთია: სუპერი - 2 ლარი და 62 თეთრი, პრემიუმი -2 ლარი და 52 თეთრი, რეგულარის ღირებულება კი, რომელსაც მძღოლები ყველაზე ხშირად მოიხმარენ, ბენზინგასამართ სადგურებში საშუალოდ - 2,42 ლარია. ისტორიულ მაქსიმუმს იხდის მოსახლეობა დიზელშიც, 2 ლარსა და 50 თეთრს. გაძვირებული საწვავის გამო ხალხი იძულებულია ავტომობილით ნაკლები იმგზავროს ან მანქანა გაყიდოს. ბენზინგასამართ სადგურებზე ავტომობილების რიცხვი შემცირდა. ბენზინზე ფასების ზრდა აისახება სხვა პროდუქტების ღირებულებაზეც. სადისტრიბუციო კომპანიებს პროდუქციის ადგილამდე მიტანა ახლა უფრო ძვირი უჯდებათ, შესაბამისად იძულებულები არიან კვების და სხვა პროდუქტების ფასები გაზარდონ. სიუჟეტში ხაზი გაესვა, რომ უცხოეთში საწვავის ღირებულება კლებისკენ წავიდა, საქართველოში კი რეკორდული ფასი დაფიქსირდა. ამის მიზეზად „ნავთობპროდუქტების იმპორტიორთა ასოციაციაში“, რამდენიმე ფაქტს ასახელებენ, თუმცა რატომ არ იკლებს საწვავის ფასის ლარის კურსის დასტაბილურების შემდეგ, უცნობი რჩება. ბენზინზე ფასების ზრდას ნავთობპროდუქტების იმპორტიორების კარტერულ გარიგებებს უკავშირებენ „საქართველოს ახალგაზრდა ეკონომისტთა და ბიზნესმენთა ასოციაციაში“. აფბას ანალიტიკოსები ფიქრობენ, რომ საქმე კონკურენციის სააგენტომ უნდა შეისწავლოს. კონკურენციის სააგენტოში ამბობენ, რომ ფასების რეგულირება მათი უწყების კომპეტენციაში არ შედის. ირღვევა თუ არა კონკურენციის შესახებ კანონი, ამ კითხვას ყოფილი ფინანსთა მინისტრი არ პასუხობს. სიუჟეტში აღინიშნა, რომ ნოდარ ხადურის დანიშვნამდე, სხვა ხელმძღვანელის პირობებში, სააგენტომ დაადგინა, რომ კონკურენციის კანონს ბაზარზე ერთდროულად რამდენიმე მსხვილი მოთამაშე არღვევდა, საქმე სასამართლოშიც წავიდა,  ნაწილი დაჯარიმდა კიდეც. თუმცა, სიუჟეტში ითქვა, რომ ნოდარ ხადურის უწყების ხელმძღვანელად დანიშვნის შემდეგ, დასკვნა შეიცვალა.
მოქალაქე: „არარეალური ფასია და თან უვარგისი ბენზინია“.
მოქალაქე: „ყოველკვირა იმატებს, მგონი, ფასი“.
მოქალაქე: „საქართველოში ყველაფერი, იქედან გამომდინარე როგორი პოლიტიკაც გვაქვს, არ იკლებს, რა თქმა უნდა“.
მოქალაქე: „რამდენადაც ვალუტა შედარებით გამყარდა, მაინც ფასი ზევით მიდის და სახელმწიფომ უნდა დაარეგულიროს, იმიტომ რომ ეს მაინც მისი პრეროგატივაა. მაინც გაუგებარია, რომ ზევით მიდის ფასები. 
ჟურნალისტი: თქვენი დაკვირვებით, რამდენი თეთრით არის გაზრდილი?
მოქალაქე: 25-30-ით.
ჟურნალისტი: აისახა თქვენს ბიუჯეტში? ახლაც ემზადებით ჩასასხმელად.
მოქალაქე: რა თქმა უნდა“.
მოქალაქე: „ვფიქრობთ, მანქანები გავყიდოთ და ვიყიდოთ ჰიბრიდის მანქანები, რომ ჩავასხათ ნაკლები საწვავი“.
სადისტრუბიციო კონმპანიის თანამშრომელი: „სადისტრიბუციო კომპანიებისთვის ძალიან გაიზარდა, 10%-ით არის გაძვირებული საცალო ბაზარზე“.
სადისტრიბუციო კომპანიის თანამშრომელი: „საკმაოდ ბევრის მოხმარება გვიწევს და უკვე ბენზინი, დიზელი საკმაოდ დიდ თანხებთან არის დაკავშირებული“.
ვანო მთვრალაშვილი: „ეს არის 15-20-თეთრიანი ფასის მატება, რომელიც დაფიქსირდა ბოლო თვეების განმავლობაში. ჩვენ დღეს გვაქვს რეკორდულად ყველაზე მაღალი ფასები. თუ ლარი გამყარდება, ფასები წამოვა ქვემოთ.
ჟურნალისტი: ლარი რომ არ არის გაუფასურებული და ფასი რომ იზრდება, მაშინ ეს როგორ აიხსნება, ვინ აჩერებს ამ ფასს?
ვანო მთვრალაშვილი: ეს არის გაზრდილი საერთაშორისო ფასი, რომელიც პირდაპირ მოქმედებს ფასზე. ლარის გაცვლითი კურსი ეს არის ფაქტორი, რომელიც ყოველთვის მოქმედებს. ბოლო პერიოდის განმავლობაში ის არის სტაბილური და ჩვენ გვაქვს სტაბილურობასთან ადგილი, თუმცა თუ ის წავა გამყარებისკენ და ჩვენ გვექნება გაცილებით დაბალი ნიშნულები, ეს პოზიტიურად იმოქმედებს საწვავის ფასზე“.
პაატა ბაირახტარი: „ის ახალი და მცირე მოთამაშეები, რომლებიც ბოლო დროს შემოვიდნენ ბაზარზე, ვერ ახერხებენ რეალურ კონკურენციაში შევიდნენ კომპანიებთან, ეს კომპანიები თავის თამაშის წესებს სთავაზობენ მთელს სახელმწიფოს და საზოგადოებას. მათზე ერთადერთი ზემოქმედების ბერკეტი სახელმწიფოს გააჩნია კონკურენციის სააგენტო, რომელიც ვერ ართმევს თავის მოვალეობას და ვიღებთ იმ მძიმე მდგომარეობას, რომელიც ამ ბაზარზე გვაქვს და ეს არ არის მხოლოდ 1 ბაზრის პრობლემა, საწვავი ეს არის ის პროდუქტი, რომელიც მთელს სასურსათო კალათაზე ახდენს ფასების ცვლილებას“.
ნოდარ ხადური: „ჩვენი კანონმდებლობის შესაბამისად, ჩვენ თანხებს არ ვარეგულირებთ. 
ჟურნალისტი: გარკვეულ კარტერულ შეთანხმებას შეიძლება ჰქონდეს ადგილიო, ფასებს რომ არ არეგულირებს კონკურენციის სააგენტო...
ნოდარ ხადური: ბოდიში უნდა მოგიხადოთ, სტუდენტები მყავს დღეს, დაცვა სამაგისტრო ნაშრომების და ვერაფრით ვერ მოვახერხებ. შეგიძლიათ ჩვენს საიტზე შეხვიდეთ, ნახოთ, ყველა ინფორმაცია დევს. 
ჟურნალისტი: არ არის შეზღუდული კონკურენცია?
ნოდარ ხადური: კარგად ბრძანდებოდეთ, უკაცრავად“.

[bookmark: _Toc517758859]შსს-მ მართლწესრიგის ოფიცრის 365 ვაკანსიაზე განაცხადების მიღება დაიწყო
შსს-მ 25 ივნისიდან მართლწესრიგის ოფიცრის 365 ვაკანსიაზე განაცხადების მიღება დაიწყო. დღეიდან, ასევე, ფუნქციონირება დაიწყო ოფიციალურმა ვებგვერდმა Officer.ge, რომელიც სპეციალურად მართლწესრიგის ოფიცრებისათვის შექმნილი საკომუნიკაციო არხია. მისი მეშვეობით მოხდება მართლწესრიგის ოფიცრის პოზიციაზე განცხადებების მიღება. ამასთანავე, ხსენებული ვებგვერდის გამოყენებით მოქალაქეებს შეეძლება მართლწესრიგის ოფიცრებთან დაკავშირებით საჭირო ინფორმაციის მიღება და მათ ტერიტორიას მიკუთვნებულ მართლწესრიგის ოფიცრებთან უშუალო კომუნიკაცია. ქართველებთან ერთად თანამედროვე, მართლწესრიგის ოფიცრობის მსურველენს, ტრენინგებს აშშ-დან მოწვეული ტრენერებიც უტარებენ. შსს-ს ახალი წამოწყება, მოქალაქეებმაც შეაფასეს.
ნინო ჯავახაძე: „როგორც მოგეხსენებათ, შსს-ში მიმდინარეობს სტრუქტურული და შინაარსობრივი რეფორმირების პროცესი. ამ პროცესის ერთ-ერთი მნიშვნელოვანი შემადგენელი ნაწილია კრიმინალური პოლიციის რეფორმა. სწორედ კრიმინალური პოლიციის რეფორმის ფარგლებში მიმდინარეობს კრიმინალური პოლიციის საუბნო მიმართულების ტრანსფორმაცია, რის შედეგადაც, ნაცვლად უკვე არსებული ნაკლებეფექტური უბნის ინსპექტორის ინსტიტუტისა, ინერგება თანამედროვე, მსოფლიოს არაერთ ქვეყანაში აპრობირებული საზოგადოებაზე ორიენტირებული პოლიციის მოდელი, რომლის ერთ-ერთი კომპონენტი არის მართლწესრიგის ოფიცრის ინსტიტუტი. მართლწესრიგის ოფიცრის კომპეტენციაში შევა ისეთი მნიშვნელოვანი საკითხებით, როგორიცაა არასრულწლოვნებთან, ოჯახში ძალადობასთან, სამეზობლო დავებთან, უკანონო მიგრაციასთან, სხვადასხვა მოწყვლად ჯგუფებთან დაკავშირებულ პრობლემებსა და გამოწვევებზე რეაგირება“. 
მიხეილ დაუშვილი: „აღნიშნულ ვებგვერდზე მოცემული იქნება ინფორმაცია მართლწესრიგის ოფიცრების შესახებ. აღნიშნული ვებგვერდის საშუალებით, მოქალაქეებს შეეძლებათ საკმაოდ მარტივად მოძებნონ მართლწესიგის ოფიცრები, რომლებიც მათ საცხოვრებელ ტერიტორიაზე მოქმედებენ“.
ედნრიუ დენმარკი: „ჩვენ განვიხილავთ კომუნიკაციაზე ორიენტირებულ პოლიტიკას, ჩვენი მიზანია დავეხმაროთ საზოგადოებას იმის გაცნობიერებაში, რომ წარმატების გასაღები ეფექტურ კომუნიკაციას ემყარება“. 
ლევან სონღულაშვილი: „მართლწესრიგის ოფიცერი უშუალოდ საზოგადოებასთან მაქსიმალური კომუნიკაციით, შევა სკოლებში და გაესაუბრება მოზარდებს, შევა ოჯახებში და გაესაუბრება ამ ტიპის დანაშაულის მსხვერპლს და ასე შემდეგ, ექნება ყოველდღიური კომუნიკაცია საზოგადოებასთან“.
სალომე ტერაშვილი: „დემოკრატიული და სამართლებრივი საზოგადოების ჩამოყალიბებისთვის, აუცილებელია ურთიერთთანამშრომლობით შევეცადოთ დანაშაულის პრევენციას და რეაქტიული რეაგირებისათვის, კონკრეტული ღონისძიებები გავატაროთ“.
მოქალაქე: „მე მგონია, რომ ძველი დროის გადმონაშთია და ვფიქრობ, რომ არ არის საჭირო ეს ინსპექტორები“.
მოქალაქე: „ცოტა თავს გაგვივიდა, ზედმეტის უფლებებს ვაძლევთ და არ მიმაჩნია, რომ ასეთი ღონისძიება, რამეს გააფუჭებს“.
მოქალაქე: „აუცილებელია ეს მოხდეს კანონის დაცვის ფარგლებში, ანუ არა მარტო მოქალაქეების მხრიდან, არამედ სამართალდამცველების მხრიდანაც“.
მოქალაქე: „გრაკვეული ფორმები უნდა მიიღოს ამან და რაღაც რადიკალურში არ უნდა გადაიზარდოს და ნეპოტისტური განწყობები არ უნდა ჰქონდეს“.

[bookmark: _Toc517758860]საფინანსო კომპანია „საქართველოსგან“ დაზარალებული მოქალაქეები პრემიერმინისტრთან შეხვედრას ითხოვენ
საფინანსო კომპანია „საქართველოსგან“ დაზარალებულმა მოქალაქეებმა საპროტესტო აქცია დღეს მთავრობის ადმინისტრაციასთან გამართეს. ისინი ახალ პრემიერმინისტრთან შეხვედრას ითხოვენ, რადგან მიაჩნიათ, რომ მათი პრობლემის მოგვარებაზე სწორედ ხელისუფლებამ უნდა იზრუნოს. დაზარალებული მოქალაქეები ამბობენ, რომ წინა მთავრობა, გიორგი კვირიკაშვილის თაოსნობით ამ საკითხთან დაკავშირებით უმოქმედო იყო. 
დაზარალებული მოქალაქე: „არსაიდან ხმა არ ისმის, ყველა ჩვენ გვარტყამს თავში. ჩვენ ვართ დამნაშავეები იმიტომ, რომ ფული შევიტანეთ? არა ბატონებო. ის უწყება, რომელიც ფიზიკურად  არსებობდა საქართველოში, უნდა ყოფილიყო ყველანაირად  დაცული, იქ უნდა ყოფილიყო ყველანაირად დაცული მოქალაქეთა ქონება. ამაში სახელმწიფო ინსტიტუციები, მთავრობა, პარლამენტია დამნაშავე უპირველეს ყოვლისა“.
დაზარალებული მოქალაქე: „ამ ეტაპზე ჩვენ ვითხოვთ, რომ  იმუშავოს საქართველოს მთავრობამ იმ უწყებათაშორისი კომისიის ფარგლების დაზარალებულებისთვის სასარგებლოდ, რა თქმა უნდა  და ამსთან ერთად, იმიტომ, რომ ეს ყველაფერი გაიჭიმა და დროში ძალიან გავრცელებული გახდა, ჩვენ გვინდა შევხვდეთ ახალ პრემიერს, ბატონ მამუკა ბახტაძეს და ვთხოვოთ მას, მოგვისმინოს“.

[bookmark: _Toc517758861]თბილისის მერმა საქართველოს ეროვნულ ბოტანიკურ ბაღში მიმდინარე ინფრასტრუქტურული სამუშაოები დაათვალიერა
საქართველოს ეროვნულ ბოტანიკურ ბაღში მიმდინარე ინფრასტრუქტურული პროექტის ფარგლებში, ბაღის ცენტრალურ ნაწილში მდებარე სკვერის რეკონსტრუქცია, ტურისტულ მარშრუტებზე დეკორატიული მოაჯირებისა და მდინარის ხეობის საყრდენი კედლის მოწყობაა დაგეგმილი. სამუშაოების ნაწილი ორ კვირაში, ნაწილი კი მიმდინარე წლის სექტემბერში დასრულდება. პროექტის ბიუჯეტი ნახევარ მილიონ ლარს აჭარბებს.
კახი კალაძე: „ძალიან ბევრი ვიზიტორი ჰყავს ბოტანიკურ ბაღს და სჭირდება ინფრასტრუქტურულად მოწყობა, სჭირდება გალამაზება, ჩვენ ვაწარმოებთ სხვადასხვა ტიპის სამუშაოებს. მნიშვნელოვანია, ის, რომ ლაბორატორია, რომელიც მდებარეობს ბოტანიკური ბაღის ცენტრში, გვინდა გადმოვიტანოთ შემოსასვლელში, რომ თვითონ მანქანების შემოსვლაც აიკრძალოს. ლაბორატორია, ადმინისტრაციის შენობა განთავსდება შემოსასვლელში“.
თამაზ დარჩიძე: „სამუშაოების ნაწილი დასკვნით ეტაპზეა მისული, ნაწილი სექტემბრის ბოლომდე დასრულდება. დაიგეგმა ბოტანიკურ ბაღში ახალი ლაბორატორიული და ადმინისტრაციული შენობის მშენებლობა, რომელიც განტვირთავს სატრანსპორტო საშუალებებისგან ბოტანიკურ ბაღს და მერეს მხრივ ხელს, შეუწყობს ბაღის სამეცნიერო კვლევითი მუშოების გააქტიურებას“.

[bookmark: _Toc517758862]თბილისის მერი დეველოპერული კომპანია „სვეტის“ დაზარალებულ მენაშენეებს შეხვდა
თბილისის მერმა დეველოპერული კომპანია „სვეტის“ დაზარალებულ მენაშენეებთან შეხვედრამდე განაცხადა, რომ მერია კერძო კომპანიის საქმიანობაში ვერ ჩაერევა, თუმცა, დახმარებისთვის მზად არის. მენაშენეები უკვე რამდენიმე დღეა საპროტესტო აქციებს მართავენ და შიმშილობენ. კომპანია „სვეტის“ კომპლექსის მშენებლობა თბილისის მთავრობის გადაწყვეტილებით, მიმდინარე წლის თებერვალში შეჩერდა. მირცხულავას ქუჩაზე მშენებლობის შეჩერების მიზეზად, შესაბამისი ნებართვის არარსებობა დასახელდა, ჭყონდიდელის ქუჩაზე კი პროექტთან შეუსაბამობა გამოიკვეთა.
ბიძინა მშვილდაძე: „ველოდებით, რომ ბატონმა კახიმ რაღაც ნაწილობრივ აიღოს პასუხისმგებლობა და ჩაერთოს ამ პროცესებში ანუ მედიატორის როლი ითამაშოს ჩვენსა და კომპანია „სვეტს“ შორის. ფაქტია, რომ ძალიან ბევრი ადამიანი მაგ დაზღვევას ენდო, „ალდაგის“ მიერ რომ იყო დაზღვეული ბანერებით გამოკრული და ა.შ. და ბევრმა ადამიანმა მაგ დაზღვევის გამო მიიღო გადაწყვეტილება, რომ გამხდარიყო ამ კომპანიის ერთ-ერთი მენაშენე“.
დაზარალებული მენაშენე: „ათასობით დაზარალებული ოჯახია მხოლოდ ერთ ობიექტზე, ეს გახლავთ მირცხულავას ქუჩა. ამას ემატება კიდევ ჭყონდიდელის ობიექტი, ნუცუბიძის ქუჩის ობიექტი, სადაც სათაო ოფისი აქვთ და ასევე ბათუმის და წერეთლის კოშკის ხალხი, ძალიან ბევრი ადამიანია დაზარალებული. კომპანიაში ძვრა არ არის არანაირი. გვთავაზობდნენ ვითომ, რომ ინვესტორი უნდა შემოსულიყო, თუმცა ვერ გვისახელებდნენ, ვინ იყო და ანუ აგრძელებდნენ კიდევ ტყუილებს და უბრალოდ ამ ყველაფრის მოთმენა ნამდვილად აღარ შეიძლებოდა, ამიტომ გამოვედით და მივმართეთ პროტესტის უკიდურეს ზომას“. 

[bookmark: _Toc517758863]მუხიანი 2-ის მცხოვრებლები გზის, საკანალიზაციო და სანიაღვრე სისტემის მოწესრიგებას ითხოვენ
20-საათიან „ქრონიკაში“ ითქვა, რომ მუხიანი 2-ის მცხოვრებლები გზის საფარის დაგებას 15 წელია უშედეგოდ ითხოვენ. ე.წ აგარაკების დასახლება კანალიზაციის გარეშეა დარჩენილი. სისტემის არარსებობის გამო ფეკალური მასა სახლებთან გამავალ სანიაღვრე არხებში ჩაედინება, რის გამოც დაზიანებულია გზები. დასახლებაში ანტისანიტარიაა, ადგილობრივები ქუჩების დატბორვას მოუწესრიგებელ არხებს უკავშირებენ. მიუვალი გზების გამო მუხიანის აგარაკებამდე სასწრაფო დახმარების მანქანები ვერ აღწევენ. მოსახლეობამ თბილისის მერიასა და გლდანის რაიონის გამგეობას რამდენჯერმე უკვე მიმართა, თუმცა უშედეგოდ. დაზარალებულებმა საკანალიზაციო სისტემის მოუწესრიგებლობა დღეს კიდევ ერთხელ გააპროტესტეს. აქციის მონაწილეების შეხვედრას გლდანის რაიონის გამგებელთან ხმაური მოყვა. ბექა მიქაუტაძის განცხადებით, სამუშაოები წელს დასრულდება. მოსახლეობის პრობლემების მოსაგვარებლად მუშაობა უკვე დაიწყო GWP-იმ. სამუშაოები აგვისტოს ბოლოსთვის დასრულდება. მუხიანი 2-ის დასახლებაში 3500 ოჯახი ცხოვრობს. იმ შემთხვევაში, თუ მოსახლეობის მოთხოვნები არ დაკმაყოფილდება, დაზარალებულები საპროტესტო აქციებსა და გზის გადაკეტვას აანონსებენ. 
მოქალაქე: „წლების განმავლობაში არ გვაქვს გზა, კანალიზაცია, სანიაღვრეები, არ არის მოწესრიგებული დასუფთავების სამსახური. გაუსაძლისი პირობებია, „მარშრუტკებიც“ ვერ ამოდიან ზამთარში ბოლომდე და ფეხით გვიწევს სიარული და როცა ზამთარში სასწრაფო დახმარებას ვიძახებთ, ზურგზე აკიდებული მოგვყავს ექიმები. ეს არის წარმოუდგენელი 21-ე საუკუნეში, რაც აქ ხდება“.
მოქალაქე: „ტაქსის გამოძახება თუ მჭირდება, წვიამიან ამინდში შანსი არ არის, სახლში უნდა ვიჯდე, თუნდაც, მოვკვდე, ვერც ექიმი ამოვა, ვერც ვერავინ ამოვა“.
მოქალაქე: „სულ გვეუბნებიან, რომ აი, ხვალ იქნება, ზეგ, მაზეგ. ჩვენც ხალხი ვართ, დავიღალეთ, სასწრაფო არ გვყავს ელემენტარული, ვერ ამოდის, გზა არ არის, წყალი არ მოდის“.
ბექა მიქაუტაძე: „პირობას გაძლევთ, წელს გაკეთდება. 1-2 კვირაში გამოცხადდება ტენდერი კანალიზაციის მილის მოწყობისთვის და დაიწყება, საფუძველი ჩაეყრება იმას, რომ ეს პრობლემა ნელ-ნელა მოგვარდება. რადგანაც ჩვენ კანალიზაციის მილის მოწყობის გარეშე გზას ვერ გავაკეთებთ, ასევე, ვერ მოეწყობა საგზაო ინფრასტრუქტურა, თუ წყლის მილები არ შეიცვალა. თანხის უქონლობის გამო ვერ ხერხდებოდა აღნიშნული პროექტის გაკეთება“.
მამუკა კიკალიშვილი: „4,5 კმ-ია მოსაწყობი მთლიანად ქსელი, ჩვენ 2 კმ უკვე გამოვცვალეთ, 2,5 კმ, დაახლოებით, აგვისტოს ბოლოს ვაპირებთ, რომ დავასრულოთ. მთლიანად გამოყოფილია ნახევარი მლნ ლარის ბიუჯეტი და ვადებში დასრულდება მთლიანი სამუშაოები“.

[bookmark: _Toc517758864]სერჟანტთა დღე კოჯორში საველე სწავლებით აღინიშნა
კოჯორში, სერჟანტთა დღესთან დაკავშირებით, სერჟანტთა ათეულის საჩვენებელი სიტუაციური სწავლება გაიმართა. დავალება იყო ტაქტიკური გადაადგილების დროს მოწინააღმდეგის აღმოჩენა და განადგურება. სწავლებას საქართველოს თავდაცვის მინისტრი, გენშტაბის უფროსი და სარდლები დაესწრნენ.
ლევან იზორია: „დღეს წარმოდგენილმა სწავლებამ გვიჩვენა, თუ რამდენად უნარიანია ათმეთაური, კრიტიკულ სიტუაციაში მიიღოს თავის თავზე პასუხისმგებლობა და მიიღოს ავტონომიური გადაწყვეტილება, რომ ოპერაცია წარმატებულად შეასრულოს“.

[bookmark: _Toc517758865]„გოსფილმფონდში“ დაცული ქართული ფილმების სამშობლოში დაბრუნების პროცესი გრძელდება
საქართველოს კულტურის სამინისტროსა და „კინემატოგრაფიის ეროვნული ცენტრის“ ძალისხმევით, რამდენიმე დღეში „გოსფილმფონდში“ დაცული კიდევ 11 ნამუშევარი დაუბრუნდება სამშობლოს. რუსეთიდან ქართული ფილმების პირველადი ასლების ჩამოტანა ეტაპობრივად მიმდინარეობს. ამ გადმოცემის შემდეგ, საქართველოს 26 ფილმის პირველადი ვერსია ექნება, რომლებიც ფილმსაცავის აშენებამდე, საქართველოს ეროვნულ არქივში შეინახება. 
ნანა დოლიძე: „ეს იქნება პირველი ეტაპი ამ პროექტის, ვინაიდან ერთია ფირის სახით სამშობლოში ამ ფილმების დაბრუნება და მეორეა მისი მაყურებლამდე მიტანა“.
ზურაბ მაღალაშვილი: „მთელი პროექტი დაკარგავს აზრს თუ, რა თქმა უნდა, არ იქნა გადადგმული შემდგომი ნაბიჯები იმიტომ, რომ ამ ფირებს სჭირდება უკვე დაცვა საქართველოში“.
მიხეილ გიორგაძე: „ძალიან აქტიუალური არის საკითხი შესაბამისი პირობების შექმნა საქართველოში ანუ, თანამედროვე საერთაშორისო სტანდარტების მიხედვით შექმნილი კინოსაცავის გაკეთება. ახალი მთავრობის ფორმირების შემდეგ, ჩვენ ამ საკითხს ძალიან აქტუალურად დავაყენებთ“.

[bookmark: _Toc517758866]ზუგდიდში აფხაზეთიდან დევნილი მოსახლეობისთვის ბინების გადაცემის პროცესი გრძელდება
25 ივნისს, ზუგდიდში, აფხაზეთიდან დევნილ 80 ოჯახს საცხოვრებელი ბინა გადაეცა. მომდევნო დღეებში ბინას დამატებით 100-მდე ოჯახი მიიღებს, თუმცა, პროცესით უკმაყოფილოა რამდენიმე ათეული ოჯახი. მათი თქმით, ისინი სოციალურად დაუცველები არიან, წლებია უმძიმეს პირობებში ცხოვრობენ და ბინების მიღებას უშედეგოდ ელოდებიან. დევნილების მტკიცებით, ისინი იმდენად გაუსაძლის პირობებში ცხოვრობენ, რომ წესით ბინები სხვა დევნილებზე ადრე უნდა მიეღოთ.
დევნილი: „სამართალი სად არის? ბინები მისცეს აქ დევნილებს, გაუფორმეს და ჩვენ ძველ ბინაში, რანაირი ბინები გვაქვს ხომ იცის ხალხმა? ხვლიკები, რომ დადიან, ისეთ ბინებში აგენტები მოდიან და 50-60 ქულას გვიწერენ“.
დევნილი: „ტანსაცმელზე დადიან ხვლიკები, ვირთხები, მერე ამდენი სული თუ ცხოვრობთო, ერთი ხვლიკი და ერთი ვირთხა ვერ დაგიჭრიათო? აი მოვუყვანე სამინისტროს, ერთი კი არა უამრავ ასეთს მოგიყვანთ, თქვე სამარცხვინოებო. ეს არის ჩემზე და იმ დევნილებზე, რომლებიც ამ ობიექტზე დატოვეს პოლიტიკური ზეწოლა, ამ დევნილებმა არ შემოხაზეს ლაშა გოგია“.
გრიგოლ გიორგაძე: „მე მესმის იმ ადამიანების, რომლებიც ამ ეტაპზე ვერ მოხვდნენ, მათთვის რთულია ყოველ დღე ასეთ პირობებში ცხოვრება, მაგრამ არსებობს იმედი იმისა, რომ უნდა აშენდეს კორპუსები და მომავალ წელს 360  ბინა გვექნება ესეთი ადამიანებისთვის“.

[bookmark: _Toc517758867]25 ივნისს ლანჩხუთში ოკუპაციის მუზეუმი გაიხსნა
იდეის ავტორი სოფელ ჩიბათის საჯარო სკოლის პედაგოგი, ლადო აფხაზავაა, რომელმაც მოსწავლეებთან და მხარეთმცოდნეობის მუზეუმის თანამშრომლებთან ერთად მოიძია და განათავსა ის ნივთები და ფოტო მასალა, რომელიც ოკუპაციის თემას ეძღვნება. პროექტის მხარდამჭერი საქართველოს პრეზიდენტის ადმინისტრაციაა.
გიორგი აბაშიშვილი: „ფაქტია, რომ არა მხოლოე ოკუპირებული ტერიტორიების გასწვრივ, არამედ საქართველოს ყველა რაიონში, ყველა სოფელში, თითოეულმა ადამიანმა საკუთარ თავზე განიცადა და განიცდს ამ ოკუპაციას. მნიშვნელოვანია, რომ არასოდეს შეწყდეს ამ თემაზე საუბარი და არასოდეს შეწყდეს ბრძოლა ოკუპაციის წინააღმდეგ“.
ლადო აფხაზავა: „მიხარია, რომ შეიქმნა სივრცე, სადაც ისტორიის, ქართული სამოქალაქო განათლების მასწავლებლებს ექნებათ შესაძლებლობა სხვდასხვა პროექტები განახორციელონ მაგალითად, ოკუპაციის თემაზე და არა მარტო ოკუპაციის, ძალიან მასშტაბური ღონისძიებები იგეგმება“.

[bookmark: _Toc517758868]ავარია წეროვანთან - ერთი დაღუპული და 18 დაშავებული
წეროვანთან მომხდარი ავარიის შედეგად ერთი ადამიანი დაიღუპა და 18 დაშავდა. გაჩერებულ სამარშრუტო ტაქსს უკნიდან თურქული ნომრებით მოძრავი ტრაილერი დაეჯახა. თურქი მძღოლი მცხეთის პოლიციის სამმართველოში დაკითხვაზე გადაიყვანეს. დაშავებული მგზავრები მცხეთის ორ სხვადასხვა კლინიკაში გადაანაწილეს. სამი მათგანის მდგომარეობა ძალიან მძიმეა.
ბაკა თავხელიძე: „ერთ პაციენტს ჩაუტარდა ოპერაცია, შედარებით კი არა და საკმაოდ მძიმე იყო ეს პაციენტი. იგეგმება დღეს კიდევ ერთი ოპერაცია. სხვა პაციენტების მდგომარეობა შეიძლება შეფასდეს საშუალო ან საშუალოზე ოდნავ მძიმედ“.
თინა ახალკაცი: „ეხლა აპრილის 22-ში გახდა 30 წლის. ქსანში მოდიოდა მარშუტკა, უკნიდან დასჯახებია მანქანა, რაც ჩვენ გავიგეთ“.
ლევან ქაძანაია: „პაციენტი მოთავსებულია რეანიმაციულ განყოფილებაში. ერთს მოტეხილობის გამო უტარდება ოპერაციული მკურნალობა. ბავშვის მდგომარეობა სტაბილურია, მიმდინარეობს დაკვირვება“.
ქეთევან ირიაული: „დაეჯახა ტრაილერი, მარშრუტკა დაინგრა,  მოაწვა ბარდიულებს, ბარდიული გადმოვარდა და დაეცა მანქანას“. 
ნიკა მუხათგვერდელი: „ტრაილერი მოდიოდა დიდი სისწრაფით და წინ მოჰყვებოდა მარშუტკა, ამ მარშუტკას დაეჯახა, აცურავა, ბარდიულს მიეჯახა, ბარდიული მოწყდა  და მიეჯახა ჩემს მანქანას. ჩემი და გვერდით იყო, ბარდიული შემოვარდა“.
დაშავებულის ახლობელი: „დაეძინაო იმ მძღოლსო და დაეტაკა უკნიდანო. 
ჟურნალისტი: თქვენ მეუღლესთან გქონდათ საუბარი?
დაშავებულის ახლობელი: არა, წაყვანილი იყო მე რომ მოვედი“.
დაშავებულის ახლობელი: ჩემი დის ქმარია, მოდიოდა პირდაპირ და შეეჯახა უკნიდან მძინარე თურქი ტრაილერით“.

[bookmark: _Toc517758869]ჯგუფ „ქუჩის ბიჭების“ სოლისტი ირაკლი ნოზაძე დაჭრეს
დღეს, წერეთლის გამზირზე, ჯგუფ „ქუჩის ბიჭების“ სოლისტი, მომღერალი ირაკლი ნოზაძე, იგივე „პიკასო“ სავარაუდოდ, ორმა ქალმა დაჭრა. ამის შესახებ თვითმხილველები საუბრობენ. მათი ინფორმაციით, ირაკლი ნოზაძეს ორმა ქალმა, სავარაუდოდ „Mini Cooper“-ის მარკის ავტომობილით მიაკითხა, ეზოდან უხამსი სიტყვებით ეძახდნენ და ქვემოთ ჩამოსვლას სთხოვდნენ. ნოზაძე სახლიდან ჩამოვიდა და ქალებს მანქანაში ჩაუჯდა. თითმხილველთა თქმით, მალევე დაჭრილი „პიკასო“ მანქანიდან გადმოვიდა და დახმარება ითხოვა. ირაკლი ნოზაძე ღუდუშაურის კლინიკაში გადაიყვანეს. საინფორმაციო გამოშვებების მიმდინარეობისას, მას ოპერაცია უტარდებოდა. მომღერალს ცივი იარაღით ჭრილობა გულ-მკედრის არეში აქვს მიყენებული. ღუდუშაურის კლინიკის ქირურგი, ნიკოლოზ ქარცივაძე აცხადებს, რომ დაჭრილი მომღერლის მდგომარეობა სტაბილურად მძიმეა. ადგილზე იმყოფებიან ირაკლი ნოზაძის ოჯახის წევრები, ახლობლები და მეგობრები. შსს-მ მომხდართან დაკავშირებით გამოძიება განზრახ მკვლელობის მცდელობის მუხლით დაიწყო. ჯერჯერობით ფაქტთან დაკავშირებით დაკავებულები არ არიან ის გოგონები, რომლებიც იმყოფებოდნენ ირაკლი ნოზაძის საცხოვრებელ სახლთან.
თვითმხილველი: „დავინახე, რომ უყვიროდნენ, ჩამოდი პიკასოო, უხამსი სიტყვებით. ჩამოვიდა და ჩაჯდა მანქანაში. წამებში გადმოხტა და აქეთ გამოიქცა, სისხლისგან ვიცლები, მიშველეთო. მე სასწრაფოში დავრეკე.
ჟურნალისტი: მანქანით ელოდებოდნენ?
თვითმხილველი: მანქანით 2 გოგონა ელოდებოდა.
ჟურნალისტი: რა მარკის ავტომანქანა იყო?
თვითმხილველი: პატარა ავტომობილი იყო. მარკა არ ვიცი.
ჟურნალისტი: ეს გოგონები წავიდნენ ამის შემდეგ?
თვითმხილველი: ჰო, ისე გავიდნენ. ჩვენ უკვე იმაზე გვქონდა აქცენტი, რომ ამისთვის გვეშველა. ძალიან ძლიერი სისხლდენა ჰქონდა“.
მეზობელი: „ჩვენ გავიგეთ ის, რომ ვიღაცა გოგომ დაჭრა. დაბლა ჩამოიყვანა როგორც ჩანს, იმიტომ რომ სადარბაზოში ასე მარტივად ვერ შემოვა, ჩაკეტილია ჩვენი სადარბაზო. ეს ვიცი“. 
ზურა ხაჩიძე: „მშვენივრად გამოიყურებოდა, არანაირი კონფლიქტური სიტუაცია, ბოლო პერიოდში განსაკუთრებით არ შემიმჩნევია და რაც თქვენ იცით, ის ვიცი მეც. შევდივარ სიტუაციის გასაგებად. 
ჟირნალისტი: საუბარია, რომ გოგომ დაჭრა ის.
ზურა ხაჩიძე: მეც ასე გავიგე ინფორმაცია თქვენი პროდიუსერებისგან, დამირეკეს, რომ გოგონასგან არის ეს ფაქტი მომხდარი. 
ჟურნალისტი: დანით არის დაჭრილი?
ზურა ხაჩიძე: არ ვიცი არც ეგ. ეს გოგო არ ვიცი ვინ არის. საქმის კურსში არ ვარ.
ჟურნალისტი: მანამდე ჰქონდა რამე კონფლიქტი ვინმესთან?
ზურა ხაჩიძე: არავისთან საერთოდ. ბოლო პერიოდში არ შემიმჩნევია არანაირი კონფლიქტი. ბიჭებიც მოვიდნენ, შევალთ და გავიგებთ ყველაფერს“.
პაატა ხაჩიძე: „ახლა მოვდივარ პირდაპირ ქუჩიდან, მომიყვანა ჩემმა მეგობარმა. ძალიან განვიცდით ამ ამბავს.
ჟურნალისტი: გოგომ დაჭრაო, ვრცელდება ინფორმაცია. 
პაატა ხაჩიძე: არაფერი არ ვიცი.
ჟურნალისტი: რითია დაჭრილი არც ეს გაგიგიათ?
პაატა ხაჩიძე: როგორც ყველამ, ისე ვიცი ეს ამბავი“.

[bookmark: _Toc517758870]ნაჯახით ქმრის მკვლელობისთვის გასამართლებულმა ქალმა ციხე 1 წელიწადში დატოვა
21-საათიან „კურიერში“ ითქვა, რომ 25 წლის თურქან ქერიმოვამ მეუღლე, 33 წლის რუსლან ქერიმოვი შვილების წინ, ნაჯახით მოკლა. მან სასჯელაღსრულების დაწესებულება ერთწლიანი პატიმრობის შემდეგ დატოვა. მოსამართლემ ჩათვალა, რომ მკვლელობა ნაჯახით მან აფექტურ მდგომარეობაში ჩაიდინა. მტკიცებულება კი სასამართლო ექსპერტიზა გახდა, რომელმაც დანაშაულის ჩადენის დროს მსჯავრდებულის აფექტური მდგომარეობა დაადასტურა. საპატიმროს დატოვების შემდეგ, 25  წლის გოგონა სასამართლოს გზით ახლა უკვე დედობის ჩამორთმეული უფლების აღდგენას ითხოვს. მოკლულის ოჯახი კი დარწმუნებულია, რომ ქალი აფექტურ მდგომარეობაში არ ყოფილა, მას წინასწარ ჰქონდა განზრახული ქმრის მკვლელობა და სწორედ ამიტომ შეიტანა საძინებელში ნაჯახი. რუსლან ქერიმოვის დედა ამბობს, რომ მისი შვილის მკვლელს სასჯელი გავლენიანი ნათესავების დახმარებით შეუმსუბუქეს. ქერიმოვების ოჯახის ნათესავი, რომელმაც მოკლული ახალგაზრდა პირველმა ნახა, იხსენებს, რომ მისი გადარჩენის შესაძლებლობა აღარ იყო, ნაჯახით მიყენებული ჭრილობები იმდენად მძიმე აღმოჩნდა, რომ 33 წლის რუსლან ქერიმოვი ლოგინში გაარდაიცვალა. ქმრის მკვლელობაში ბრალდებული ჟურნალისტებთან არ გამოჩენილა. დაზარალებულების ინფორმაციით, ციხიდან გამოსვლის შემდეგ ის თავს მარნეულის საკრებულოს ყოფილი თავმჯდომარის სახლს აფარებს. ადგილზე მისულ „კურიერის“ ჟურნალისტებს ისპან ქარიმოვმა უთხრა, რომ მსჯავრდებული ნათესავი ბოლოს 3 თვის წინ ნახა. რაც შეეხება მის მონაწილეობას საქმის გამოძიებაში, ამბობს, რომ მას არანაირი გავლენა ახალგაზრდა ქალის სასჯელის შემსუბუქების მიზნით არ გამოუყენებია. მსჯავრდებულის ნაცვლად განმარტებები მისმა ადვოკატმა გააკეთა. ის იმ მიზეზებზე საუბრობს, რის გამოც საქმე გადაკვალიფიცირდა. ელზა ლუქუნიძის ინფორმაციით, საქმეში დევს ექსპერტიზის დასკვნა, რომლის მიხედვითაც დგინდება, რომ თურქან ქერიმოვაზე მისი ქმარი სისტემატიურად ძალადობდა. მოკლულის ოჯახი გამოძიების ხელახლა ჩატარებას ითხოვს. მათი თქმით, ყველა პროცედურა ზედაპირულად განხორციელდა, ისე, რომ გამომძიებლებს სახლიდან ნივთმტკიცებებიც კი არ წაუღიათ.
აინურ ქერიმოვა: „ჩვენ გვინდა ვიცოდეთ სიმართლე, არაფერი არ ვიცით, რა მოხდა, არ გვაქვს ინფორმაცია ექსპერტიზაზე, პროკურატურაში მისულები გარეთ გამოგვყარეს და გვითხრეს, რომ ბავშვებს წაგვართმევდნენ. უხეშად გვექცეოდნენ, სასამართლოს ბოლო სხდომაზეც კი არ შეგვიშვეს. თუ ის უდანაშაულოა, ეს ვინმემ ხომ უნდა დაამტკიცოს, ყველა მოსყიდულია, არ ვიცი რა ხდება, გადაწყვეტილებაში ჩაწერეს, რომ აფექტურ მდგომარეობაში ჩაიდინა მკვლელობა, მაშინ მას ბავშვები როგორ უნდა ვანდოთ? ისპან ქერიმოვი, რომელიც მარნეულის საკრებულოს ყოფილი თავმჯდომარეა, ეხმარებოდა მას, რომ სასჯელი შემსუბუქებოდა. ის კარგად იცნობდა პოლიციის უფროსს და მას შეეძლო ამ საქმის მოგვარება. დაასკვენს, რომ აფექტში იყო, მაგრამ ამ შემთხვევაში მას შეეძლო სხვა ნივთი გამოეყენებინა, სიმართლე კი ისაა, რომ წინასწარ შეიტანა ოთახში ნაჯახი და იცოდა, რასაც აკეთებდა“.
სვეტა ქერიმოვა: „გოგო ყოველთვის აღიარებდა, რომ მან მოკლა ჩემი შვილი. 1-წლიანი სასჯელის შემდეგ, მამამისმა ფული გადაიხადა 170 000 დოლარი და ამის სანაცვლოდ გაათავისუფლა შვილი. ახლა ის ბავშვებს ითხოვს, ჩვენ როგორ უნდა მივცეთ მას შვილები? ბავშვები ამბობენ, რომ დედამისმა მამა მოუკლა, მათ ეშინიათ ჩვენც მოგვკლავსო, რატომ გაათვისუფლეს? შეიძლება მხოლოდ ერთი წელი მიუსაჯონ მკვლელობაზე?“.
მოკლულის ოჯახის ნათესავი: „ჩემთან შემოვარდა თურქანი და იძახდა, რომ რუსლანი მოკვდა. ოთახში, რომ შევედი, იწვა და კისერზე ჭრილობები ქონდა, სისხლით იყო მთელი ოთახი მოსვრილი, ბავშვების სახეზეც სისხლი იყო“.
ისპან ქერიმოვი: „მე რა შუაში ვარ?
ჟურნალისტი: ამბობენ, რომ პოლიციის უფროსთან გაკავშირებთ ახლობლობა.
ისპან ქერიმოვი: რომელი ახლობლობა? ამისთვის არის პროკურატურა და პოლიცია, მე რა შუაში ვარ?“.
ელზა ლუქუნიძე: „გაუკუღმართებული წესით სქესობრივ კავშირს აიძულებდა, მცირეწლოვანი ბავშვები ამ ყველაფერს უყურებდნენ, თუ გაიღებდა ხმას და წინააღმდეგობას გაუწევდა, სცემდა, ფიზიკურად უსწორდებოდა და მოკვლით ემუქრებოდა. ერთ-ერთი შემთხვევა იყო მაშინ, როდესაც მოიტანა ნაჯახი, დადო გვერდით და თუ ეს ასე არ მოიქცეოდა, უნდა მოეკლა და რატომღაც ამ ჩხუბში ეს ნაჯახი გვერდზე მოიდო და ამ გოგოს ამოუვიდა ყელში ალბათ და აფექტურ მდგომარეობაში ჩაიდინა“.

21-საათიან „კურიერში“ გასულ სიუჟეტში ითქვა, რომ მოსამართლე ნათია გუდაძემ დანის მუქარით ტაქსის მძღოლის დაყაჩაღებისა და 20 ლარის წართმევაში ბრალდებულ 20 წლის გიორგი თევზაძეს 9-წლიანი პატიმრობა მიუსაჯა. ეს გადაწყვეტილება მოულოდნელი და შოკისმომგვრელი აღმოჩნდა მსჯავრდებულის ოჯახისთვის. თევზაძის მამა ყვება, რომ განაჩენით გაოცებულები იყვნენ პროკურორებიც. ოჯახი ამტკიცებს, რომ მტკიცებულებები თევზაძის წინააღდეგ არ არსებობს. პროკურატურის მტკიცებით, გიორგი თევზაძემ ტაქსის მძღოლი მაშინ დააყაჩაღა, როდესაც ის სახლთან მივიდა და მგზავრობის საფასური უნდა გადაეხადა. ექსპერტიზამ ტაქსში თევზაძის ვერც თითის ანაბეჭდები და ვერც გენეტიკური კვალი ვერ აღმოაჩინა. გიორგი თევზაძის ადვოკატს უკვირს, რის საფუძველზე მიიღო მოსამართლემ გამამტყუნებელი გადაწყვეტილება. მომღერალი მალხაზ თევზაძე ამტკიცებს, რომ მისი ძმა პოლიციელის შურისძიების მსხვერპლია. წლების წინ, მსჯავრდებულს სამართალდამცველებთან კონფლიქტი ჰქონდა, რის შემდეგაც იყო მუქარა და ზეწოლა, არაერთხელ ჩაატარეს უკანონო ჩხრეკა თევზაძეების სახლში. ოჯახი ვარაუდობს, რომ პოლიციამ წყენა ვერ დაივიწყა, გიორგი თევზაძეს საქმე შეუკრა და ციხეში ჩასვა.
მალხაზ თევზაძე: „პროკურორები შეგუებულები იყვნენ იმ გარემოებას, რომ გიორგი გამართლებული იყო. იმ დღეს ბადრაგს ეუბნებოდა, რომ დღეს ერთი პატიმრით ნაკლებს წაიყვან ციხეშიო, ყველა შეგუებული იყო, რომ გიორგი უნდა გამოსულიყო, რის გამო, რის საფუძველზე? დამიმტკიცონ და ხმას არ ამოვიღებ, დამნაშავე უნდა დაისაჯოს, ეგ ფაქტია, შვილი კი არა, ვინც არ უნდა იყოს“.
კახა კვაშილავა: „სათვალთვალო კამერების ჩანაწერები არ ამოიღო მიზნმიმართულად. ის, რომ ამოეღო, ასეთი შემთხვევაში გიორგი თევზაძე დაექვემდებარებოდა დაუყოვნებლივ გათავისუფლებას. მოცემულ შემთხვევაში ეს არ შდიოდა პოლიციელების ინტერსში, მათ ინტერესსი შედიოდა გიორგი თევზაძის დაკავება“.
ვახო თევზაძე: „მაღალი თანამდებობის პოლიციელებთან დაპირისპირება იყო ჩემი ძმის და ვვარაუდობთ, რომ მუქარაც იყო, უბრალოდ იმდენად გაშლილ ადგილას მოხდა ეს კამათი, ნასვამმა მაღალი თანამდებობის პოლიციელმა შეურაცხყოფა მიაყენა ჩემს ძმას და კონფლიქტი ისე განვითარდა, რომ ვერ გამოიყენეს თავსი პროფესიული ძალა, რადგან ხალხი უყურებდა ყველაფერს, სამაგიეროდ დაემუქრნენ, რომ აი შენ ნახეო და ალბათ ამას ვნახულობთ დღემდე“.

